
Navnîşan

Mala Kerîm Axayê Hemewend wek 
nîv muzeyekê ye ku tê de bi sedan 
kel û pelên dîrokî û parçeyên dîrok 
û çanda gelê Kurd vedihewîne û 
niha jî ev xanî bûye navendek ji bo 
parastina vê dîrokê.
Kerîm Axayê Hemewend yek ji 
kesayetên navdar ên Eşîra He-
mewend a herêma Germiyanê 
bû, dîwanxaneyek wî hebû û xwedî 
statûya civakî bû.
Piştî koça dawî ya Kerîm Axayê 
Hemewend mala wî veguherî 
muzexaneyê. Bi vî awayî rêz li keda 
Kerîm Axa tê girtin ku di dema borî 
de bi komkirina kel û pelên dîrokî 
û çandî ve mijûl dibû. Li aliyê din 
herwiha bûye cihê parastina gelek 
parçeyên dîrokî ku hinek ji wan 
dîroka wan qasî 100 hezar sal be-
riya niha ye.
Ruberê mala Kerîm Axa 350 met-
reye û ji du qatan pêktê. Qatek 
vegerandine pirtûkxaneyekê û qata 
din de jî gelek parçe, kel û pelên 
dîrokî têde hatine bi cihkirin. Ev 
cih weke tekane mûzexaneya li 
bajarokê Çemçemal a ku dikeve 
sînorê parêzgeha Germiyanê.
Wek kurê wî Merîwan Axa qala 
wî dike, Kerîm Axa heskirina wî 
gelek ji komkirin û parastina kel 
û pelên dîrokî re hebû. Ev dem jî 
salên 1957’an bû ku lêkolînerek 
Brîtanî yê bi navê Mr. Robîn ji bo 
xebatên kolandinê hatiye gundê 
Çarmo yê navçeya Çemçemal.
Ew hevesa xwe teşwîq dike heta 
salên 1991’an ku gelek kel û pelên 
dîrokî kom dike, beşek jî ji aliyê xizm 
û dostan ve ji bo wî tê dabînkirin. 
Lê di dema meşa gelê Başûr ber 
bi Rojhilat û Bakurê Kurdistanê ve, 
rejîma Bees’ê di çarçoveya zext û 
gefên ji bo tunekirina gelê Kurd, 
hemû kel û pelên dîrokî yên ku 
komkiribû tune kir.

Tevî hilweşîna hinek xeyalan jî lê li 
ser heskirina xwe ya ji bo dîrokê is-
rar kir û carek din dest bi komkirina 
kel û pelên dîrokî kir. Vê heskirin û 
xebatên xwe heta çavê xwe li jiyanê 
girt û koça dawî kir ango heta sala 
2015’an dewam kir. Kurên Kerîm 
Axa di 17’ê Nîsana sala 2016’an 
de biryar dide ku dîwanxaneyê 
vegerînin muzexaneyekê.
Di nava muzexaneyê de gelek kel û 
pelên ji dîroka navçeyên Kurdistanê 
hene. Hinek ji wan dîroka wê digihije 
çaxa kevir ku yek ji wan bermayek 
ku jê re dibêjin ‘berdelek’ û dîroka 
wê digihije 100 hezar salan beriya 
niha ku li gundek ê sînorê Çem-
çemal dîtine. Ji bilî van bi dehan 
cûrên tifing, birno û gelek tiştên 
din ên dîrokî hene.
Ev muzexane niha di bin çavdêriya 
muzexaneya Silêmaniyê deye, ji 
bo wê bûye çavkaniya dehan 
xwendevanan, ji bilî xelkê herêmê, 
rêxistinên biyanî jî serdana muzeyê 
dikin.
Dîroknas Pêşewa Reûf di derbarê 
dewlemendiya muzexaneyê de wiha 
dibêje: “Ew xwedî nirxek girîng ê 
dîrokî ye. Bi dehan tiştên dîrokî di 
nava xwe de dihewîne ku hin ji wan 
di dirêjahiya dîrokê de dadikevin û 
şaristaniyan derbas dike û dighêjin 
çaxa kevirê kevin. Her çend ev mu-
zexane tenê ji bo komkirina kel û 
pelên dîrokî hatibe damezrandin 
jî, lê bi dabînkirina beşekî ji tiştên 
Hemewendî re bûye parêzvanê 
çand, resenî û Kurdayetiya herêmê. 
Di dema dîwanxane bû de jî, derî 
ji mêvanên dûr re vekirî bû.”
Pêşewa Reûf her wiha qala 
pirtûkxaneyê jî kir û wiha got: “Bi 
hezaran çavkaniyên giring ên zanistî 
û dîrokî tê de hene. Her wiha ge-
lek semîner û civînên wêjeyî li vir 
hatine lidarxistin.”

Ji bo parastina kevneşopiyên 
çanda Kurd, Bêco Hac Elî di 42 
saliya xwe de amûrên muzikê 
ku xirab dibin ji nû ve çêdike.
Gelan bi salane bi rêya çand 
û huner karîne çanda xwe 
biparêzin. Bi hezkirin, parastin 
û xwedî derketina çanda xwe 
re karîne li ser piyan bimînin. 
Yek ji wan gelan, gelê Kurd e. 
Kurd çand, huner û zimanê xwe 
diparêzin û digihînin nifşên nû. 
Bêco Hac Elî piştî 42 saliya xwe 
ji bo çand û hunerê bikaribe 
biparêze, amûrên mûzîkê ku 
xirap dibin çêdike û ji xwediyê 
wan re dibe alîkar.
Bêco Hac Elî ku ji Hesekê ye, 
ev sê sal in fêr bûye ku amûrên 
muzîkê yên xirab dibin, ji nû 
ve çêbike.

Sala 2021’an dest bi kar 
dike

Bêco Hac Elî ku sala 2021’an 
de dest bi karê çêkirina amûrên 
xirabûyî yên muzîkê kiriye, wiha 

axivî: “Li mala xwe bixwe fêrî 
amûrên xirabûyî yên muzîkê 
bûm bêyî ku ti kes alîkariya min 
bike. Nêzî salekî min li mal kar 
dikir, lê piştre min biryar da ku 
dikanekî li bajarê Hesekê vebi-
kim. Ji ber sedema kêm hatin û 
çûyîne min berê xwe da bajarê 
Qamişlo.”

Ji karê xwe hez dike

Bêco Hac Elî ku dibêje ‘Ez ji 
Karê xwe pir hez dikim’ axaftina 
xwe wiha domand: “Li Qamişlo, 

karê min pir baş dimeşe. Di 
rojê de hin caran du amûrên 
xirabûyî yên mûzîkê ji nû ve 
çêdikim. Ji bo min çêkirina wan 
amûran cihê şanaziyê ye.
Ev kar hem ez jê hez dikim 
hem jî ji bo debara jiyana 
xwe û malbata xwe dikim. 
Cureyên amûrên ku ez wan ji 
nû ve çêdikim tembûr, biziq û 
tembûrên elektronîk in. Herwiha 
amûrên ku ji bo çêkirinê kar 
tînim jî boyax, pense, vernîk, 
tayê masiyan e.”

Di 42 saliya xwe de fêrî çêkirina amûrên 
muzîkê dibe

Xelk li dobelana rast tên, em 
li fiseguran:
- Şansê me kor e.
Yeka wî nabe dido: 
- Karê wî li hev nayê; rewşa wî 
baş nabe; bêşans e.

LI SER BERJEWENDIYÊ

Aş bi xeyalekî, aşvan bi 
xeyalekî:
- Derdê her kesî cuda ye; derdê 
her kesî kula wî ye.
Berîka wî birayê wî ye:
- Mal û dirav jê re her tişt in.
Bi rojê li dêrê ye, bi şevê li 
nêçîrê ye:
- Bi roj xwe dîndar nîşan dide, 
bi şevê tolaziyan dike.
Bi roj li dêrê ye, bi şev li 

mizgeftê ye:
- Li gorî berjewendiya xwe tev 
digere.
Bizin mir gir damirî:
- Kar qediya; her tişt qediya; 
tişteke ku êdî bê kirin nema; êdî 
çi bê kirin bêfayde ye.
Ciher nadin serê her kesî:
- Her kesî xwedî nakin; her kesî 
nêzîkî xwe nakin; her kesî li cem 
xwe nagirin; her kesî li cem xwe 
nadin xebitandin; kesê ji wan re 
bixebite wî li cem xwe digirin.
Çêlek mir şirîkatî qediya:
- Piştî ku berjewendî nema 
hevaltiya wan jî qediya.
Çêl mir şîr birha:
- Bi heman wateyê.
Çiqas dinya li hev dikeve, tiştek 
ji me re bi ser dikeve:

- Kesên ji tevlîheviyê sûdê digirin 
ji bo wan tê gotin.
Derdê qeraş av here ser aş:
- Derdê her kesî ew bixwe ye; 
her kes xema xwe dixwe; her kes 
karê xwe girîngtir dibîne.
Dest riya dev nas dike:
- Her kes li ber berjewendiya 
xwe ye.
Dê li weledê xwe nabe xwedî: 
- Her kes xema xwe dixwe; ti 
kes li ti kesî nabe xwedî.
Ga mir şirîkatî qediya:
- Qenciya wî nagihe ti kesî.
Gozên xwe hesab dike, sêvên 
xelkê hesab nake:
- Xwe tenê dibîne; tiştên xelkê 
yên baş nabîne.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

‘Ziman nasname 
û hebûna gelan e’

Ji bo qirkirina gelê 
kurd, hêzên dagirker û 
desthilatdar pişaftina 
zimanê kurdî kirin 
armanca xwe ya sereke, 
tevî hemû hewildanên 
wan jî lê nikarîbûn 
armanca xwe pêk bînin. 
Endamên SZK’ê diyar 
kirin ku ziman hebûna 
mirove û heta mirov 
karibe xwe biparêze divê 
zimanê xwe biparêze.R-7

 ‘Îradeya gelan 
planên dijmin 

têk dibe’

Însiyatîfa Gelan li Bakur 
û Rojhilatê Sûriyê ji 
bo azadiya Fîzîkî ya 
Rêber Abdullah Ocalan 
û têkbirina Tecrîda li 
Îmraliyê, ji 9’ê Sibatê 
ve dest bi kampaniya 
komkirina îmzeyan kir. 
Hevserokê Kantona Efrîn 
û Şehbayê Bekir Elo 
tekez kir ku li hember 
planên dijmin îradeya 
gelan derdikeve pêş.R-3

QUTKIRINA AVÊ DEWAMA 
PLANÊN QIRKIRINA GEL E

Piştî derbasbûna 6 salan ji koçberkirina gelê Efrînê ya bi darê zorê, tevî dewama êrişên dewleat 
Tirk a dagirker û dorpêça hikumeta Şamê ya bê navber, gelê Efrînê di asta herî jor de berxwedaneke 
bêhemap dide meşandin. Wekî piştgiriya polîtîkayên êriş û dorpêçê ku bi armanca têkbirina vîna gelê 
Efrînê tên meşandin, di 15’ê Sibatê de UNICEFˊê av li ser tevahiya kampên herêma Şehbayê qut kir 
û qutkirina avê li ser kampan jiyana bi 100 hezran mirovan xist xeteriyê.R-6

Di çerxa Îmraliyê de ev hesab hemû di şexsê 
min de ji nû ve lebitîn û tevgeriyan. Ji bo 
min karîbûya pêvajoya Îmraliyê analîz bikira, 
diviyabû ez xwedî bîrbirinekê bûma haya xwe 
ji şerên berjewendiyan ê rojane yê bingehekî 
xwe yê dirêj ê dîrokî hebûya.R-4

KOMPLOYA MEZIN A GLADÎOYÊ 
...Pêvajoya Îmraliyê(2) Endamê Insiyatîfa Sûrî ya ji bo azadiya Rêber 

Apo Silêman Îsa da zanîn ku ji ber erdhejên 
li nêzî Îmraliyê diqewimin xeterî li ser jiyana 
Rêber Apo heye. Herwiha Îsa destnîşan kir 
ku CPT agahiyan di derbarê rewşa Rêber 
Apo de gotûbêj nake û bi dewleta Tirk a 
faşist re bûye hevkara tecrîda li Îmraliyê.R-5

‘CPT  bûye hevkara tecrîda li ser Rêber Apo’

Li Îranê di nava mehekê de 34 jin û zarokên 
keç hatin qetilkirin!

Li Îranê di nava meha dawî de 34 jin û zarokên keç hatin qetilkirin, 12 
jin û zarokên keç jî bi awayekî bi guman jiyana xwe ji dest dan.R-2

Ji bo qirkirina gelê kurd, hêzên 
dagirker û desthilatdar pişaftina 
zimanê kurdî kirin armanca xwe ya 
sereke, tevî hemû hewildanên wan jî 
lê nikarîbûn armanca xwe pêk bînin. 
Endamên SZK’ê diyar kirin ku ziman 
hebûna mirove û heta mirov karibe xwe 
biparêzê divê zimanê xwe biparêze.

Nûvedaniya mirovahiyê ya herî girîng 
û sereke ziman e. Ji ber ku her ziman 
pêşî di malzaroka dayikê de û bi dayikê 
destpê dike her ziman zimanê dayikê 
ye. Zimanê dayikê, pergal û sazûmana 
pêşî  ya zanîn û civakîbûna mirovahiyê 
ye jî.  Kom, komiçk, qebîle qewm û êlên 
dîrokî û gel û neteweyên îro hemû bi 
saya zimanê dayikê gihîştine heyamekî. 
Hemû civat û civakên dîrokî  hebûna xwe 
ya çandî û arizî bi riya zimanê dayikê 
parastine. Zimanê kurdî jî yek ji wan 
zimanan bû ku ji aliyê hêzên dagirker û 
desthilatdara ve hewildanên pişaftinê li 
ser dihatin û heta roja îro jî ev hewildan 
berdewamin. 
Di derbarê Roja Zimanê Dayikê de 
endamê Komîteya Zimanî ya Saziya 
Zimanê Kurdî SZK Nîçirvan Ebdilezîz 

û endamê Saziya Zimanê Kurdî Samî 
Fetah ji rojnameya me re axivîn.
Niçirvan Ebdulazîz diyar kir ku Roja 
Zimanê Dayikê ya cîhanî xwedî wateyeke 
taybet e û wiha domandin: “Her gelek 
dixwaze zimanê xwe biparêze, ji ber ku 
ziman nasname ye. Dewletên desthilatdar 
her dem dixwazin zimanê xwe biparêzin 
û zimanê xwe li ser  tevahiya gelên din 
jî ferz bike, weke rejîma BAIS’ê, herdem 
dixwest ku zimanê kurdî tune bike. Ji ber 
vê yekê dewletên dagirker di destpêkê 
de berê tîrê xwe dide ziman ji ber ku 
ziman nasnameya mirovan e, bi vê yekê 
dixwaze ziman ber bi pişaftinê ve here 
û nasname were wendakirin.”

‘Zimanê Kurdî rastî gelek 
êrişan hat’

Niçirvan Ebdulazîz wiha got: “Li her çar 
parçeyê Kurdistanê li dijî zimanê Kurdî 
êriş hebûn, bi taybet li Bakurê Kurdistanê, 
pilan hebûn ji pilanan piroje dihatin dayîn, 
ev piroje bi dare zorê li ser gelê Kurd 
ferz dikirin û ew ber bi zimanê xwe ve 
dibirin. Keseke ku bi Kurdî diaxivî rastî 
tundiyê dihat û diket zindanê de. Heta 
ku gihaşt asta ku gelê Kurd ew bixwe  
zimanê xwe ber bi pişaftinê ve bir. Di 

heman demê de beriya şoreşa Rojava 
gelê Kurd li Rojavayî Kurdistanê rastî pir 
zor û zehmetiyan dihatin ji ber ku ziman 
rastî gelek êrişên giran dihat . Ew jî gi-
haşt astekê ku bi tirs di nava malên xwe 
bi Kurdî diaxivîn, her wisa kesên ku bi 
zimanê Kurdî diaxivîn rastî eşkenceyekê 
pir mezin dihatin. Lewra divê ku her kes 
xwedî li zimanê xwe derkeve ji ber ku 
ziman nasnameya mirovan e.

‘Zimanê Kurdî hebûna 
gelê kurd e’

Endamê Saziya Zimanê Kurdî SZK Samî 
Fetah jî wiha got: “Pişaftina gelan bi destê  
ne bi destê desthilataran dest pê dike, 
wekî gelê Kurd li Bakur û Rojhilatê Sûriyê 
zimanê me rastî gelek êrişan hat, bi vê 
yekê zimanê Kurdî ber bi pişaftinê ve çû. 

Herwiha bi destê desthilatdaran zimanê 
me hat qedexekirin û Zimanê Erebî li ser 
me hat sepandin, heman tiştî li her çar 
parçeyên Kurdistanê hat kirin.”
 Endamê Saziya Zimanê Kurdî Samî Fetah 
di dawiya axaftinê xwe de diyar kir ku 
ji bo gelê Kurd zimanê xwe ji pişaftinê 
biparêze pêwîstî bi siyaseteke Zimanî û 
nivîskî heye, ku hemû ziman nas û kesên 
di warê pedekojiyê de kar dikin li hev 
kom bibin û siyaseteke zimanî, nivîskî û 
akadimî were destnîşan kirin û li ser bin-
geha wê siyasetê pilanesaziyeke zimanî 
were destnîşan kirin di heman demê de 
jî armancên taybet werin destnîşan kirin. 
Bi vî awayî mirov dikare bêje pilana ji 
bo vejandina ziman wê têkeve qadên 
pêkanînê û bi vî awayî em dikarin bêjin 
me zimanê xwe ji pişaftinê rizgar kir.” 

Di gel ku dîroka romana cîhanî pir 
kevnar e, lê belê romana kurdî weke 
cureyeke wêjeyî dereng maye. Herwiha 
têkilîya vê cureya wêjeyî bi pexşanê 
re jî temendirêj e, dîsa ev jê re nebû 
alîkar ku wêjevanên kurd dest bi 
nivîsîna romanê bikin. Dibe ku hem 
peydabûna derfeta nivîsînê, hem jî 
têkilîya wêjevanên kurd bi yên rûsî û 
ermenî re bûbû alîkar di derketina vê 
janre û cûreya wêjeyî ya ku temenê 
wê li Ewrûpa vedigere sedsala 7’an. Di 
gel ku roman weke ceşneke wêjeyî ya 
sereke di wêjeya rûsî ya piştî şoreşa 
Rûsî de diyar dibe, weke ku Japharova 
(2001) jî balê dikişîne ser. Ev celeb 
di nava kurdan de nedihat bikaranîn, 
ji ber wê ye ku cara yekem, di sala 
1935’an de romanek kurdî derket û 
ew jî romana Şivanê Kurde ya Erebê 
Şemo bû ku li Ermenistanê, li Êrewanê 
hatiye çapkirin. Hêjayî gotinê ye ku ev 
berhem di nava civata kurdî de, tim 
weke yekem romana kurdî tê nasandin. 
Lê belê, lîsteya kronolojîk ya romana 
kurdî ku Mamed Jemo (1989) amade 
kiribû, hayê me jê çêdike ku ev roman 
çar sal berê, di sala 1931’ê de, bi rûsî 
hatiye çapkirin û nivîskarê wê bi dû re 
ew kiriye kurdî. Di wê demên de yekem 
romana ku rasterast bi kurmancî hatiye 
nivîsandin û çapkirin, Xatê Xanim a 
Eliyê Evdilrehman e ku sala 1958’an 
hatiye çapkirin. 
Yekem romana bi zaravayê soranî jî ku 
ya bi navê ‘Janî Gel’ a Îbrahîm Ahmed e 
û di sala 1969’an de hatiye çapkirin. Di 
gel van agahiyan jî, nivîsandina romana 
ya bi kurdî heta piştî sala 1980’ê jî di 
nava nivîskarên kurd de nebû adet. 
Piştî ku rewşenbîr û siyasetmedarên 

kurd piştî cûntaya 1980’ê ya ji Bakurê 
Kurdistanê û Tirkiyê ber bi Ewropayê, 
êdî mirov karîbû behsa tevgereke 
giştî ya wêjeyî bikiraya. Lewre, weke 
pêşengên xwe yên destpêka sedsa-
la 20’an, rewşenbîrên kurd çalakiyên 
wêjeyî û girêdayî zimanê kurdî weke 
çalakiyên îdeolojîk di nava xebatên xwe 
de bi cîh kirin. Herwiha di wê serdemê 
de hejmara berhemên ku bi kurdî hatine 
çapkirin, ji nişka ve zêde bû.

Bandora rewşa siyasî ya kurdan li 
ser romanê

Ji ber rastiya kurdan a ku weke komek 
etnîk di nav çar netewdewletên weke; 
Tirkiyê, Îran, Îraq û Sûriyê de hatine 
dabeşkirin, romana kurdî bûye amûra 
diyarkirina vê rastiyê. Romana kurdî, bi 
taybetî jî ji aliyê şêweyê ve têra xwe di 
bin bandora vegotina romanê ya van 
welatan de maye. Lê ji aliyê babetê ve, 
xwe ji vê vegotinê dûr kiribû. Di heman 
demê de vegotinên siyasî û civakî ku 
li ser civaka kurdan hatine ferzkirin, di 
romana kurdî de rê li ber curbicuriyê 
vekiriye. Ji ber ku civak mijara romanê 
ya sereke ye, ango jiyana mirov bi xwe 

bi sazî an adetên civakên cuda re di 
nava hevbandoriyeke bêrawestan de 
ye, guherînên civakî li ser romanê xwedî 
bandoreke mezin bûn.
Di civakên Rojhilata Navîn de geşbûna 
romanê ji aliyekî ve, bi guherînên civakî 
yên hundirîn û derketina takekesiyê ve 
jî girêdayî ye. Lê li Rojhilata Navîn kev-
neşopiya romana Rojavayî wek cureyekî 
di belavbûna vegotineke wisa de roleke 
mezin lîstiye. Di gel ku romana kurdî 
bandor ji derbasbûna vegotina romanê 
ya Rojavayî ya ber bi Rojhilata Navîn 
girtiye jî, ji aliyekî din ve jî şêwe, weke 
şêwazê netewî bi pêş ve ketiye ku ev 
şêweyê romanê, ji aliyê Jameson (1986) 
weke taybetmendiya wêjeya “cîhana 
sêyem” hatiye pejirandin. Bi rastî, ji 
bo ku kurd xwe weke neteweyek ku 
li ser kokên xwe yên çandî cih girtiye, 
romana kurdî bûye çavkaniyek girîng. 

Di dîrokê de hin romanên kurdî ji 
romannivîsên kurd

Romana yekem ya ku bi kurdî hatiye 
çapkirin Şivanê Kurd e  Erebê Şemo ye.
Di heman demê de, yekem romana ku 
rasterast bi kurmancî hatiye nivîsandin 
Xatê Xanim a Eliyê Evdilrehman e dîroka 
wê vedgere sala 1958’an. Bi giştî, hej-
mara romannivîsên ku heta niha hayê 
me ji wan çêbûye 104 romanvîsin û 
hejmara romanên kurmancî yên ku 
heta niha hayê me ji wan çêbûye jî 197 
roman in. Hêjayî bi bîrxistinê ye ku di 
75 salan de 197 romanên kurmancî 
hatine çapkirin. Herwiha di salên 1940’î 
de û salê 1970’î  tu romanên kurmancî 
nehatine çapkirin. Di sala 1980’î, ji 
bilî Erebê Şemo, Eliyê Evdirehman, 
Mîroyê Esed, Heciyê Cindî û Seîdê Îbo 
romannivîsên kurmancîaxêv derneke-

tine. Di wê demê de jî, heta sala 1980’î 
hejmara romannivîsan 5 û hejmara 
romanên kurdî jî 12 bûn. Heta sala 
1990’ê hejmara romannivîsan bûne 14 
û hejmara romanên kurmancî heta sala 
1990’î 27 roman bûn. Kurdên sovyetê 
berî kurdên din dest bi nivîsandina ro-
manan kirine, weke Erebê Şemo, Eliyê 
Evdirehman û Haciyê Cindî. Di heman 
demê de piraniya romannivîsên kurd li 
Swêdê bi cîh bûne û romanên xwe li wir 
nivîsandine. Weke Mehmed Uzun, Laleş 
Qaso, Lokman Polat, Mahmûd Baksî, 
Silêman Demîr, Bûbê Eser, Mustafa 
Aydogan, Bavê Nazê û hwd...
Yekem romana ku ji aliyê kurdên 
Ewropayê ve hatiye çapkirin romana 
Xanê,  ku ji aliyê romannivîs Birîndar 
ve di sala 1982’an de hatiye çapkirin.    
Hêjayî gotinê ye ku nivîskarê kurd yê 
ku herî pir berhem di warê romanê de 
bi kurmancî dane, Mehmed Uzun û 
Lokman Polat in û herduyan jî heryekî 
ji wan 8 roman nivîsandine. Piştî wan jî, 
Mezher Bozan 7 roman nivîsandine û 
Medenî Ferho jî 7 roman pêşkêşî kurdan 
kirine. Herwiha hejmara weşanxaneyên 
ku romanên kurdî û kurmancî çap ki-
rine, bi qasî ku hayê me jê heye, ji 50 
çapxaneyan derbas bûye. Bi qasî ku 
em dizanin, 11 weşanxaneyên kurdî 
li Swêdê bi cîh bûne jî ev in: Nûdem, 
Roja Nû, Orfeus, Apec, Helwest, Sara, 
Welat, Pelda, Jîndan, Newroz, Kurdistan. 
Piştî sala 1990’î, ji nav weşanxaneyên 
kurdan ên ku li Bakurê Kurdistan û 
Tirkiyê  bi cîh bûne, 12 weşanxaneyan 
di ber berhemên din re roman jî çap 
kirine jî ev in: Doz, Sî/Mîr/Elma, Avesta, 
Pêrî, Aram, Berfîn, Belkî, Bajar, Veng, 
Lîs, Do, Ronahî. Herwiha weşanxaneya 
ku herî pir roman çapkirine, Pêrî ye ku 
18 roman lê hatine çapkirin.

JIN2 7 ÇAND Û WÊJE

Navenda Nûçeyan
Deriya Çiya/Qamişlo

Hêvî Melek/Qamişlo

Li Îranê di nava mehekê de 34 jin û 
zarokên keç hatin qetilkirin!

Buroya Jin a Şaredariya Hesekê ji bo jinan 
projeyan pêş dixe

Li Îranê di nava meha dawî de 34 jin û zarokên keç hatin qetilkirin, 
12 jin û zarokên keç jî bi awayekî bi guman jiyana xwe ji dest dan.

Li Komara Îslamî ya Îranê roj bi roj 
qetlîam û mirina bi awayekî guman a 
jinan zêde dibe, rayederên dewletê 
jî li dijî tiştên tên jiyîn bêdengiya xwe 
didomînin. Îran ji bo jinan di nava 
welatên bê ewle de ye. Dema ku 
zagonên cihêkariyê dibe sedema 
zêdebûna tundiya li dijî jinan, di vê 
mijarê de îstatîstîkên fermî jî tune ne.
Li gorî çeteleya tundiya mehane ya 
ajansa me, di dawiya meha Çile û 
Şibatê de li Îranê 46 qetlîam û mirina 
bi awayekî bi guman a jinan hat jiyîn.
Çeteleya tundiyê ya dawiya meha 
Çile û Sibatê wiha ye:
Di 2’ê Çileyê de; li bajarê Marandê 
2 jinên ciwan ji aliyê dizekî ve hatin 
revandin û qetilkirin. Jina 65 salî ya li 
Tahranê dijî, ji ber diziya mobîlyayan 
ji aliyê dergevana avahiyê ve hat qe-
tilkirin. Jineke navsere ya li Tahranê 
dijiya, ji aliyê kurê xwe ve hat qetilkirin. 
Jina ciwan a li Erdebîlê dijî jî ji aliyê 
malbatê ve hat qetilkirin.
Di 22’ê Çileyê de; li bajarê Şîrazê 
jineke ciwan ji aliyê birayê xwe ve 
hat qetilkirin.
Di 23’ê Çileyê de li Meşhedê zaro-
kek keç a bi navê Şîrîn a 16 salî bi 
awayekî bi guman jiyana xwe ji dest 
da. Pardîs Karîmî ya 14 salî ya ji Sineyê 
jî bi awayekî bi guman jiyana xwe ji 
dest da. Mirina herdû zarokên keç 
wek ‘întihar’ hat tomarkirin.
Di 24’e Çileyê de dayika 2 zarokan 
a bi navê Afşan Fathîan a 32 salî, 
bi awayekî bi guman jiyana xwe ji 
dest da.

Di 25’ê Çileyê de ciwana bi navê 
Ferzaneh Qadrî Aghdam a 17 salî ya 
ji gundê Meşkan ê bajarê Pîranşarê, 
bi awayekî guman jiyana xwe ji dest 
da. Mirina keça ciwan wek ‘întihar’ 
hat tomarkirin. Jina ciwan a bi navê 
Faezeh ya 25 salî ya li bajarê Kovarê 
yê parêzgeha Farsê dijî, ji aliyê mêrê 
ku hev berdan ve hat qetilkirin.
Di 26’ê Çileyê de zarokekî keç a bi 
navê Haujîn Mustefapour a 15 salî 
ya ji Mehabadê, bi awayekî bi guman 
jiyana xwe ji dest da.
Di 29’ê Çileyê de li Êzdê zaroka keç a 
9 salî ya nasnameya wê nehat hînbûn, 
ji aliyê jinbava xwe ve hat qetilkirin.
Di 30’ê Çileyê de xwendekara refa 
yekem a bi navê Fatemeh a ji bajarê 
Qerej e, ji aliyê cîrana xwe ve hat 
qetilkirin.
Di 1’ê Sibatê de jina navselê ya bi 
navê Golî Yaqoubî û keça wê ya biçûk 
Raziya Şabanyan li mala xwe ya li 
gundê Alkabad a girêdayî Borucard 
a Loristanê, ji aliyê kesên nasnameya 
wan nediyar ve hatin qetilkirin. Jinek 
27 salî ya bi navê Zahra Nazaryan, li 
girtîgeha Sebzevarê hat darvekirin.
Di 5’ê Sibatê de jinek 30 salî û dayika 
wê ya 60 salî, li mala xwe ya Tahranê 
ji aliyê kesên nasnameya wan nediyar 
ve hatin qetilkirin.
Di 6’ê Sibatê de li bendava Qara-
qaç a bajarê Semîram ê parêzgeha 
Îsfehanê, cenazeyek jineke ciwan a 
22 salî hat dîtin. Der barê sedema 
mirina jina ciwan a nasnameya wê 
nehat diyar kirin de tu agahî neha-
tin bidestxistin. Li bajarê Garmsarê 
jinek 60 salî ya nasnameya wê nehat 

diyarkirin, ji aliyê kurê xwe ve hate 
qetilkirin. Jinek ciwan a 30 salî ku li 
Tahranê dijî û nasnameya wê nehat 
diyar kirin, xwe ji pira peyayan avêt 
û dawî li jiyana xwe anî. Jina 45 salî 
ya li bajarê Borujerd a parêzgeha 
Loristanê dijî, ji aliyê biraziyê hevjinê 
xwe ve hate qetilkirin.
Di 7’ê Sibatê de; li Andîmeshkê jinek 
ciwan, ji aliyê polîsan ve di wesayîtê 
de hate qetilkirin. Zaroka keç a 16 
salî ya bi navê Narîn Yousefî ya ji 
gundê Banîlawan a Ciwanroyê, bi 
awayekî guman jiyana xwe ji dest da.
Di 11’ê Sibatê de; jina ciwan a bi 
navê Zaînab M. a 18 salî ya Afganî 
ku li Meşhedê dijî, ji aliyê hevjînê 
xwe ve hate qetilkirin.
Di 12’ê Sibatê de; jinek ciwan tevî 
hevjîn û jinbira xwe re li Chaharzabarê 
ya Karmaşan-Şabad (Îslamabada Ro-
java) ji aliyê kesek nasnameya wî 
nediyar ve hate qetilkirin. Cenazeyê 
jinek ciwan a 35 salî ya bi navê Ruqiye 
Kalharî ya gelê Pîransarê, li Bendava 
Sîlweînê hate dîtin. Zarokek keç 13 
salî ya bi navê Honia Bahramî ya ji 
Seqizê, ji awayekî guman jiyana xwe 
ji dest da. Jinek ciwan a li Tebrîzê dijî, 
ji aliyê hevjinê xwe ve hate qetilkirin.
Di 13’ê Sibatê de; li Tahranê jina 
bi navê Samîra ya 24 salî, ji aliyê 

hevpîşeya xwe ve hate qetilkirin.
Di 15’ê Sibatê de; jina bi navê Mer-
yem a 42 salî ya li Tahranê dijî, ji 
aliyê destgirtiyê xwe ve hate qetil-
kirin. Li girtîgeha Tahranê girtiyek 
jin a nasnameya wê nehat diyarki-
rin a mehkumê cezayê darvekirinê 
hatibû kirin, bi awayekî guman jiyana 
xwe ji dest da. Jina bi navê Galala 
Karîmî ya 40 salî ya ji Dîwandereyê, 
bi awayekî guman jiyana xwe ji dest 
da. Li Tahranê jina bi navê Fatane ya 
40 salî, ji aliyê dezgirê xwe ve hate 
qetilkirin. Jina bi navê Mahnaz a 53 
salî ya li Tahranê dijî, mirî hate dîtin. 
Hate diyarkirin sînetên binirx ên li 
ser jinê hatine dizîn. Jina ciwan a bi 
navê Şahreh a li Tahranê dijî, ji aliyê 
kesek nasnameya wî nayê zanîn ve 
hate qetilkirin.
Di 18’ê Sibatê de; li bajarê Faryabê 
ya parêzgeha Kermanê mêrek 25 salî 
dayîk, 2 xwişk, hevjîna birayê xwe û 
2 jê keç 4 biraziyên wî jî di nav de 
giştî 12 kesan qetil kir. Li ser rêya 
Varamînê cenazeya jinek ciwan a bi 
madeyên şewitîner hatiye qetilkirin 
hat dîtin.
Di 19’ê Sibatê de; jineke ciwan a 
li Kaşanê dijî, ji aliyê mêrê ku hev 
berdan ve hat qetilkirin.

Rêvebera Buroya Jin a Şaredariya 
Gel a Hesekê ya Bakur û Rojhilatê 
Sûriyê Mona Muhammed diyar kir 
ku tevî êrîşan ew ê projeyên xwe 
yên ji bo jin û zarokan bi biryardarî 
bidomînin.

Buroya Jin a Şaredariya Gel a Hesekê 
li Bakur û Rojhilatê Sûriyê ji bo 
bihêzkirina jinan û parastina zarokên 
koçber di warê aborî de gelek pro-
jeyan pêş dixe. Rêvebera Buroya Jin 
a Şaredariya Gel a Hesekê ya Bakur 
û Rojhilatê Sûriyê Mona Muhammed 
xebatên xwe nirxandin.
Mona Muhamed diyar kir ku ji bo 
birêxistinkirina jinan di nava şaredariyê 
û derveyî şaredariyê de dixebitin, her-
wiha komînên jinan seferber dikin û li 
çar şaredariyên bajêr perwerdehiya 
hişmendiyê lidardixin. Mona Muhamed 
herwiha destnîşan kir ku jin di serî de 
rêveberî di hemû deste û komîteyan 
de cih digirin.

Ji bo jin û zarokan dixebitin

Mona Muhamed diyar kir ku projeyên 
Buroya Jin a Şaredariya Gel a Hesekê 
her sal tê destpê kirin û destnîşan 
kir ku projeya Ahlan Simsim beriya 
6 mehan bi hemahengiya rêxistineke 
navneteweyî hatiye ragihandin. Mona 
Muhammed di berdevamiya axaftina 
xwe de teqezî bi vê yeke kir ku ew ji 
bo pêşxistina perwerde û jêhatîbûna 
zarokan di nava rêze çalakiyan de ne 
û diyar kir ku projeyên çandiniyê hem 
ji bo malbatan hem jî ji bo zarokan tên 
meşandin û her hefte bi malbatan re 
danişînên diyalogê li dar dixin.

Ji bo zarokan projeyên nû

Mona Muhammed got ku projeyên wan 

ê herî girîng tekoşîna karkeriya zarokan 
û zarokên bê mal re mijûlbûyîne û wiha 
berdevam kir: “Me Projeya Parastina 
Zarokan jî bi koordîneya li gel Komîteya 
Jinan da destpêkirin. Li bajarê Hesekê 
ji bo zarokên ku li kolanan parsekiyê 
dikin komîteyên taybet tên avakirin û 
zarokan dibin navendê. Ji bo ev bûyer 
careke din neqewime, di doza yekem 
de cezayê pereyan li malbatan tê birîn. 
Ew ji bo Navenda Parastina Zarokan 
a bajarê Qamişlo tê veguhestin. Ger 
zarok bibin navendê, ji bo perwerdeki-
rin, hişyarkirin û pêşxistina şarezayên 
wan tê dayîn.”

Teşwîqî xebatên çandiniyê dikin

Mona Muhamed diyar kir ku projeyên 
çandiniyê di plansaziyên salane yên 
Buroya Jin de xwedî girîngiyeke mezin 
in, di têkoşîna li dijî bêkarî û parsekiyê 
de cih digirin û gelek jin ji bo başkirina 
şert û mercên jiyana xwe ji wan sûd 
werdigirin. Mona Muhamed got, “Dê 
li bajar û gundan derfetên kar ji jinan 
re bê dayîn û bi saya vê piştgiriyê dê 

diyardeya bêmaliyê ji holê bê rakirin. 
Zarokên ku parsekî bi wan tê kirin 
dê biçin dibistanê, perwerdehiya xwe 
biqedînin û derfetê jiyana zaroktiya 
xwe bi dest bixin.”

Armanca me ew e ku jin di warê 
aborî de bi hêz bibin

Derbarê projeyên pêşerojê de Mona 
Muhamed wiha got: “Projeya me ya 
kluba werzîşê ya jinan û projeya atol-
yeya dirûtinê heye ku hêj di qona-
xa cîbicîkirinê de ye. Ji aliyê din ve 
amadekariyên vekirina gelek projeyan 
tên kirin, di serî de bazara gel a jinan 
û ofîseke kirtasiyan. Armanca me ya 
dawî ew e ku jin di warê aborî de bi 
hêz bibin. Bi saya projeyên xwe yên 
cihê, em dixebitin ku ji bo hejmara herî 
zêde jinan derfetên kar peyda bikin. 
Ev proje ji bo ku bi xwe bawer bin, 
piştgiriya madî û manewî didin wan. 
Em ê tevî şert û mercên dijwar ên aborî 
yên ku herêm têre derbas dibe ji ber 
dorpêçkirin û êrîşan berdewam dikin 
xebatên xwe bidomînin.” NÛJINHA

Dîroka romana kurdî

‘Ziman nasname û hebûna gelan e’

Roman di cîhana wêjeyê de beşeke wêjeyî ya kevnar e û tevahiya netewên cîhanê xwedî xebatên destpêkê ne û 
di roja îro de di warê romanê de li pêş in. Lê nivîskarên kurd ji ber reşwa siyasî ya qedexekirina zimanê xwe bi 
derengî pabendî xebata nivîsîn û pêşxistina romana kurdî bûne. Herwiha di sala 1935’an de Romana yekemîn ya 
bi zimanê kurdî bi navê “Şivanê Kurd e” ya Erebê Şemo hat çapkirin .

Niçirvan Ebdulazîz Samî Fetah 

Ji Pênûsa Jin
Dîsa jin 

dibin 
qurban

Nehîr Pale
Di nava civakê de asta bikaranîna 
madeyên hişbir mîna ku gihîşte 
rewşa ji bin kontrolê derbikeve. 
Gelo bazirgan çima madeyên 
hişbir derbasî nava civaka xwe û 
civakên dîtir, dikin. Di encama 
bikar anîna madeyên hişbir de wê 
çi biqewimê? ji bazirganan kesek 
berpirsyartiya vê yekê ranake û 
dixwazin hincetan ji sûcên xwe 
re deynin. Di holê de wê kî bibin 
qurbaniyên madeyên hişbir? Dîse 
Jin in. 
Bazirgan ji bo pere kom bikin, 
bi riya pereyan hukmê xwe li ser 
civakê bidin meşandin û kêfa 
xwe bikin, dikarin her kesî bidin 
bi kar anîn û bikin qurban. Bi 
riya jin qaçaxçîtiya madeyên 
hişbir dikin, bi riya wan difroşin 
û bi destê wan di nava civakê de 
belav dikin. Ya dibe qurban jî jin 
e. Ji carekê zêdetir; mêr ji ber 
madeyên hişbir bi kar anîne û 
hişê wan ne li sere wan e hevjînên 
xwe dukjin. Mêr dikarin gelek 
hincetan ji xwe re deynin ku çima 
dest bibikar anîna madeyên hişbir 
kirine. Zilamên ku madeyên 
hişbir bi kar tînin li xwe mûkir 
nayên ku ketine xefka lewaziyên 
xwe de, êdî pir rehet têne bikar 
anîn û yên ziyanê didin civaka 
xwe ew in. Min ne bawere di 
nava civakê de kesek hebe ku bi 
bihîstina buyerên kuştina jinan 
kêf xweş bibe û bi taybet bi destê 
hevjînê xwe yê serxweş hatibe 
kuştin. Ev buyer gelekî bi êş û 
trajedî ne.
Jin bi destê bav, bira û hevjînên 
xwe yên serxweş têne kuştin û 
buyerên kuştina jin bi dawî nabin. 
Eger şidet li ser jinê kêm nabe û 
jin dibe qurbana her tiştî; civak 
berpirsyarê vê yekê ye. Her ku 
jin di encama şidetê de tê kuştin 
bertek ji aliyê civakê ve derna-
keve, civak nabe xwedî helwest 
û bêdeng dimîne, ji ber vê yekê 
kuştina jin û şideta li ser jinê 
berdewam dike. Herwiha jina 
rêxistinkirî jî dikare dawî li şidet 
û kuştina jinan bîne. Dema ku 
bavek keça xwe di temenê biçûk 
de bizewicîne divê dayîka wê 
keçikê kêfxweş nebe û hemû jin 
xwedî helwest bin. Divê hemû 
jin bi hevre têbikoşin heyanî ku 
diyardeyên pir zewacî, zewaca 
zarokan û şideta li ser jinê di nava 
civakê de şerm were dîtin. 
Niha di nava civakê de jin ji ber 
hevjînên wan madeyên hişbir 
bikar tînin, têne kuştin, civaka 
cinsiyetparêz jî tu carî mêr sucdar 
nake ji ber hevjîna xwe dukjê yan 
tadê lê dike, wê bibêje kêmasiya 
hevjîna wî ye û mafê mêr heye ku 
çi bi serê hevjîna xwe bike. Ji ber 
vê yekê mêrên serxweş dema ku 
hevjînên xwe dukjin kesek hesab 
ji wan naxwaze û tenê gunehê 
xwe bi wê jinê tînin, dîse suc 
nakin ê mêr û bi şert û mercan ve 
girêdidin. 
Şideta li ser jinê tê kirin tu 
hincetên xwe tine ne, mêr û 
civaka cinsiyetparêz berpirsyarin 
û jina ku xwe birêxstin jî nake 
wê her tim derî ji mêr re veke ku 
şidetê li jinê bike. Ji bo civaka 
cinsiyetparêz were guhertin divê 
jin xwe birêxistin bike, têbikoşe û 
her tim xwe perwerde bikin. 

Têbînî
Ciwan û 

nasnameya 
çandî..

Kemal Necim
Hefteya derbasbûyî yekîtiyeke 
nivîskaran kongreya xwe ya asayî 
li bajarê Qamişlo lidar xist. Tişta 
ku bala derdorên rewşenbîrî kişand 
û bû cihê gengeşeyê ku 9 endamên 
ji bo birêvebirina yekîtiyê hatine 
hilbijartin kesên ku temenê wan ji 
50 salan mezintir bûn, herwiha jin jî 
di nava wan de tune bûn.
Di vê nivîsê de em behsa wê nakin 
ka kesên bi wî temenî çiqas dika-
rin tevgera çandî û rewşenbîriyê li 
herêmê bilvînin û pêş bixin, ji xwe 
ew mijareke cuda ye û hêjayî nir-
xandin û vegotinê ye. Lê bi mijarê 
ve girêdayî tê bîra mirovan ka gelo 
çima rêjeya ciwanan di nava sazî û 
rêxistinên rewşenbîrî de kêm e, bi 
taybet rewşenbîriya nivîsînê.
Xebatên çandî yên ji bo ciwanan 
di pêvajoya pêşdebirina civakan û 
bidestxistina pêşketinên ku dibin 
egera pêşketina civakan, pir girîng û 
pêwîst in. Armancên xebatên çandî 
ew ku mirovan bi hêmanên nasna-
meya wan bide nasîn ku bikaribin 
wan hêmanan biparêzin û pêş bixin. 
Ev nêrîna giştî ji bo xebata çandî ya 
ciwanan jî derbas dibe, ku erka wê 
ya sereke vedîtina nasnameya wan 
ya çandî ye. Ew karên çandî ji bo 
ciwanan derfet û jîngehê peyda dike 
ku nasnameya xwe ava bikin. Her-
wiha ji wan re karîn û jêhatîbûnê 
peyda dike ku karibin bi çandên 
cuda re têkiliyê bikin. Ji ber bi rêya 
naskirina çandên cihêreng, ciwan 
dikarin çandên cihêreng bipejirînin, 
herwiha nasnameya xwe ya kesane 
nas dikin û pêve bêne girêdan.
Bi giştî mirov dikare bêje ku beşên 
pir berfereh yên civakê xwe dûrî 
qada çalakiyên çandî û rewşenbîrî 
dibînin. Lê bi taybet dûrbûna nifşên 
ciwan mirov nikare tenê weke 
rûdaneke asayî lê binêre. Pêwîste 
weke pirsgirêkekê mirov lê binêre 
û hewil bide sedemên wê bizane 
û karibe vî nifşê civakê tevlî nava 
liv û tevger û çalakiya rewşenbîrî 
û çandî bike. Ji ber ku windabûn û 
tunebûna nasnameya çandî ya gelan 
û civakan ji nifşên ciwanan destpê 
dike, herwiha ew nifş û çîna civakî 
bêhtir rû bi rûyê hewldanên pişaftin 
û asîmlasyonê dimîne.
Eger ev arîşe û pirsgirêk li nava pir 
civakên cîhanê de carekê tê dîtin, dê 
di nava civaka kurdan de deh caran 
bê dîtin, herwiha eger li civakên 
din ên cîhanê sedemeke vê arîşeyê 
heye, li nava civaka Kurdî dê deh 
sedemên wê hebin, ya herî girîng 
jî ew e ku civaka kurd bi giştî rastî 
kiryarên giran û demdirêj ên pişaftin 
û tunekirina nasnameyê hatine.
Li gorî rewş û derfetan tişta ku 
pêwîste bête kirin ji bo anîna ciwa-
nan nava çalakiya çandî, belavki-
rina bîrewerî û zanînê di nav hemû 
endamên civakê de ye, li ser girin-
giya nasnameya çandî û pêşxistina 
hişmendiya parastina mîrata çandî 
ji bo avakirina nifşekî bi nasna-
meya xwe ya çandî ve girêdayî 
bin û pê serbilind bin. Lidarxistina 
semîner û komxebatên der barê 
çesipandina nasnameya çandî de. 
Guhpêdana xebatên perwerdeyê li 
dibistan û navendên çandê, herwi-
ha guhpêdana şanoya dibistanan, 
televîzyon, pêşangehên wêne û 
berhemên kevneşop, û guhpêdana 
rojname, kovar û belavokan û med-
yaya civakî.
Ango bi giştî pêwîste ku dezgeh û 
saziyên rewşenbîrî û ramyarî, bibin 
xwedî siyaseta xwe ya çandî ya ku 
nasnameya me ya çandî biparêze û 
wê nasnameya çandî di nava çavkê 
bi giştî û nava ciwanan bi taybet de 
belav bike û biçesipîne.

Herêma Şehbayê yê ku piraniya 
wê gelê Efrînê yên ku bi darê zorê 
koçber bûne lê jiyan dikin, ji 6 salan 
ve bi siyastea dorpêça hikumeta 
Şamê û êrîşên dagirkeriya Tirkiyê 
rû bi rû ne.  Tevî van zehmetiyan 
jî bi îrade û biryardariyeke mezin 
jiyana xwe didomîn in. Rêxistina 
UNICEF’ê ya girêdayî Netewên 
Yekbûyî di sala 2022’an de av bi 
temamî li ser gundên herêmê qut 
kir, pê re di sala 2023’an de av li 
ser kampên koçberên Efrînê kêm 
kir. Piştî kêmkirina avê li ser 5 
kampan rojane 4, 750 bermîlên 
avê dihatin belav kirin, lê ji 15’ê 
Sibatê ve UNICEF’ê  av bi temamî 
li ser kampan jî qut kir. 
Têkildarî vê mijarê Hevserokê 
Desteya Şeredariyê ya Kantona 
Efrîn û Şehbayê Elîf Mihemed ji 
rojnameya me re axivî. 

`Gelê Efrînê ji 6 salan ve bi 
siyasetên dijmin 

re rû bi rû ne`

Elîf di destpêka axaftina xwe de 
berxwedaniya ku ji 6 salan ve ji 
aliyê gel ve tê raber kirin anî zi-
man û wiha got: “Gelê Efrînê ji 6 
salan ve dîroka berxwedaniyê û 
hêza îradeyê dide nivîsandin, weke 
ku çawa gelê kurd di salên dûr û 
dirêj de ev yek her tim tekezkirin. 
Li herêma Şehayê jî careke din 
ev dîrok tê îsbat kirin. Bi hezaran 
koçberên Efrînê di bin cadirên 
koçberiyê de jiyan dikin. Li ser 
vî gelî hemû pilanên bê exlaqî û 
nemirovî bi riya siyaseta dorpêçê  
û êrîşên girkirinê ya dagirkeriya 
Tirkiyê re derbas dibin. Pilanên 
dijmin careke din bi biryara qut-
kirina avê Ii ser herêma Şehbayê 
hatin tekez kirin. UNICEF’ê biryara 
qutkirina avê li ser kampan xistiye 

meryetê”.

`Biryara UNICEF’ê  biryarekî 
dij pîvanên mirovî ye` 

Elîf destnîşan kir ku qutkirina avê ji 
aliyê UNICEF’ê  ve li ser koçberan 
tê wateya jiyana mirovan ber bi 
xeteriyê ve û wiha got: “Rêxistina 
UNICEF’ê  yê ku qaşo bi navê mi-
rovan bang dike. di destpêka ku 
gel koçberî herêmê bûne li tavahî 
gherêmê û Kaman av belav dikir. 
Piştî demekê di sala 2022’an av 
li ser gundan qut kir. Weke ku tê 
zanîn li herêma Şehbayê peydaki-
rina ava paqij ya vexwarinê zehmet 
e, lê rûxmî wê jî e wav hat qutkirin 
û di pey wê re ava li ser kampan jî 
hat kêmirin. Bê guman li hember 
vê yekê gelek hewildanên me hatin 
kirin, lê hemû jî bê encam bûm. Di 
15’ê Sibatê de UNICEF’ê  biryara 
nebelavkirina avê li ser kampan 

jî standiye, ev biryara dij pîvanên 
mirovî û exlaqî jiyana gelekî di 
nava çadirên koçberiyê de dixe 
xeteriyê.”

`Qutkirina avê qutkirina 
jiyanê ye`

   
Elîf da xuyakirin ku gelê Efrînê ji 
demên dirêj ve li hember siyaseta 
dorpêçê şer dike û wiha pê de çû: 
“Herêma Şehbayê yê ku her tim li 
ser ziman e li dijî siyaseta dorpêça 
hikumeta Şamê berxwedanî û 
têkoşînê dike. di şertên zehmet 
yên tunebûna sotemeniyê de jiyan 
kiriye û heyanî vê kêliyê jî li ber 
xwe dide. Lê derketina biryareke 
bi vî awayî ji aliyekî ku qaşo mirovî 
ye û tunebûna avê tê wateya qut-
kirina jiyana însan beriya qutkirina 
avê. Li hember vê biryarê û ji bo 
çareseriyê çi bedel hebin emê 
bidin.” 

`Divê bersîvên rast û wîjdanî 
bên dayîn`

Hevserokê Desteya Şeredariyê 
Elîf Mihemed di dawiya axaftina 
xwe de banga aliyên peywendêdar 
kir û wiha got: “Gelê ku li herêmê 
jiyan dikin gelekî şoreşger e, ev 
yek di nava 6 salan de bi sekna 
xwe îsbat kiriye. Em banga tavahî 
aliyên peywendîdar û rêxistinên 
mirovî dikin ku li hember vê kirîzê 
bibin xwedî helwest û bersîvên 
rast û wîjdanî bidin vî gelî.”  

UNICEF’ê bi qutkirina avê jiyana bi hezarê 
mirovan dixe xeterê de

Parêzvanên mirovahiyê dibin armanca 
êrişên dagirkeriyê

Wekî piştgiriya polîtîkayên êriş û dorpêçê ku bi armanca têkbirina vîna gelê Efrînê tên meşandin, di 15’ê Sibatê de UNICEFˊê av li 
ser tevahiya kampên herêma Şehbayê qut kir û qutkirina avê li ser kampan jiyana bi 100 hezran mirovan dixe xeteriyê.

Endamê Federasyona Gaziyên 
Şer yê bajarê Qamişlo Mezlûm 
Tolhildan diyar kir ku lehengên ji 
bo parastina mirovahiyê perçeyên 
laşê xwe dan, dibin armanca êrişên 
dagirkeriya Tirk û got, Erdogan 
dixwaze tola çeteyên DAIŞ’ê rake.

Piştî têkçûna çeteyên DAIŞ’ê li Bakur 
û Rojhilatê Sûriyê, dewleta Tirk a 
dagirker êrşên xwe yên hovane li ser 
herêmê dijwartir kir, da ku DAIŞ’ê ji 
nû ve vejîn bike. Û armanca wê ya 
sereke jî ew e ku cîhanê bixe nava 
taritiyê de, di heman demê de şi-
kandina vîn û hêza hevgirtina gelên 
herêmê ye. Bi vê armancê faşîzma 
Tirk hewl da ku bi riya destketdayîna 
çeteyên DAIŞ`ê gelê herêmê qir 
bike, lê hewildanên dagirkeriyê li 
hemberî vîna gelan têk çû. Lewra 
dewleta Tirk roj bi roj gefên xwe li 
ser herêmê zêdetir dike. Û gelek 
planên qirêj li ser herêmê dide me-
şandin, li aliyekî êrîş dike û li aliyê 
din jî sîxuran bikar tîne. Herwiha 
pilana herî qirêj jî armancgirtina 
avahiya Federasyona Gaziyên Şer 
a Qamişloyê bû ku di encama wê 
de 2 jinên têkoşer ku di şerê li dijî 
çeteyên DAIŞ`ê de parçak ji bedena 
xwe dabûn û di êrişa dewleta Tirk 
a dagirker de şehîd bûn.
Derbarê hedefgirtina avahiya Fede-

rasyona Gaziyên Şer ji aliyê dewleta 
Tirk a dagirker ve endamê Federas-
yona Gaziyên Şer Mezlûm Tolhildan 
ji rojnameya me re axivî.  
Mezlûm Tolhildan diyar kir ku 
hevalên parçeyek ji bedena xwe 
dan ji bo cîhanê ji taritiyê rizgar 
bikin hatin hedefgirtin û wiha got: 
“Ji dema ku piradîgmeya Rêber Apo 
li Rojava belav bûye, dewleta Tirk 
a dagirker û faşîzma AKP-MHP`ê 
êdî har û dîn bûye, her tiştî wêran 
û talan dike, dixwaze koçberiyê pêk 
bîne, herwiha di van salên dawiyê 
de, hemû sûcên şer dike û zagonan 
bin pê dike. Hedefgirtin binesaziya 
ku gel sûd jê werdigire, ev bi xwe 
tewanên şere, lê tewana herî xerab 
armancgirtina Federasyona hevalên 
gazî ye, ew hevalên ku ne ji wan ba 
cîhan niha ber bi tartiyê ve çûbû, 
ew heval canê xwe feda kirin, da 
ku cîhanê ji taritiya DAIŞ`ê rizgar 
bikin û biparêzin. Lewra dema êrişî 
Federasyona hevalên gazî kir, da 
isbatkirin ku çeteyên DAIŞ`ê ji mal-
zaroka dewleta Tirk a mîtîngere.”  

‘Parçek ji bedena xwe ji bo 
cîhanê feda kirin’

Mezlûm Tolhildan di berdewami-
ya axaftina xwe de da eşkerkirin 
ku birîndara têkoşer Sorxwîn ji bo 
ronahiyê bide cîhanê li dijî DAIŞ`ê 
berxwedaniyeke mezin da meşandin 
û wiha got: “Fermandar Sorxwîn 
ronahiya çavên xwe di Kobanê li 
hemberî çeteyên DAIŞ`ê ji bo ku 
ronahiyê bide cîhanê da, çawa 
wijdanê mirovahiyê qebol kir ku 
êrişê li ser wê bê kirin. Kesên ku 
dihatin gel hevalên gazî digotin; Em 
dîndarê we ne, çima dengê xwe 
nekirin dema ku em hatin hedefgir-
tin. Planên dagirkeriyê ji Komploya 
Navnetewî û heta roja îro berdewam 
in, bi taybet îro roj komployeke li 
ser seranserî Rojhilata Navîn tê 

meşandin, armanc jê piradîgmeya 
Rêber Apo pûç bikin. Dema êrişên 
hovane li ser gelê me tê meşandin 
dilê me diêşe, lê ev nayê wateya ku 
biskolojiya me bi bindikev, berojavî 
wê em xurtir dibin û em ê her dem 
pilanên dijmin vala derxînin.” 

‘Cîhanê ji taritiyê xelas bikin û 
ronahiyê lê belav bikin’

Mezlûm Tolhildan axaftina xwe wiha 
qedand: “Hedefgiritna avahiya Fe-
derasyona Gaziyên Şer ji sûcên herî 
qirêj e, ev sûc jî weke her sûcekî 
ku li Bakur û Rojhilatê Sûriyê tê 
kirin rastî bêdengiya saziyên mafê 
mirovan hat, ev jî dide diyarkirin ku 
daderwerî li cîhanê nemaye. Lê gelê 
me bi qehremanî berxwedaniyek 
bê hempa li hemberî pilanên dijmin 

dide meşandin û planên wê vala 
derdixe. Ji xwe ev şer bi giştî dibe, 
ji ber hizirên Rêber Apo li vir tên 
bicihkirin. Lê bila dijmin baş nasbike 
ku em nabin amûrek ji propagandaya 
wî, berovajî wê em ê bibin bersivek 
xurt ji dijmin re û propagandeya 
wî pûç bikin. Herwiha bi felsefa ku 
Rêber Apo di dilê me de çandiye, 
em ê bi wê felsefeyê cîhanê ji taritiyê 
xelas bikin û ronahiyê lê belav bi-
kin. Ez jî yek ji kesên ku di şerên 
li hemberî DAIŞ`ê parçek ji çav û 
cane xwe daye, ev ji min re nebû 
gerkçe, bêtirî wê min berxwedaniya 
xwe zêde kir. Rêber Apo dibêje gazî 
şehîdên zindîne, ji bû wê divê em 
li gorî wê tev bigerin. Û her çiqas 
dewleta Tirk a dagirker bixwaze tol 
DAIŞ`ê ji me bike, em ê wê jî weke 
DAIŞ`ê têk bibin.”

 ‘Îradeya gelan planên dijmin têk dibe’
Însiyatîfa Gelan li Bakur û 
Rojhilatê Sûriyê ji bo azadi-
ya Fîzîkî ya Rêber Abdullah 
Ocalan û têkbirina Tecrîda li 
Îmraliyê, ji 9 ê Sibatê ve dest 
bi kampaniya komkirina îmzeyan 
kir. Hevserokê Kantona Efrîn û 
Şehbayê Bekir Elo tekez kir ku 
li hember planên dijmin îradeya 
gelan derdikeve pêş. 
Gelên Bakur û Rojhilatê Sûriyê bi 
yek helwestê ji bo Azadiya fîzîkî ya 
Rêber Abdullah Ocalan ji 9 Sibatê 
ve dest bi kampanya komkirina 
îmzeyan kirine, di heman demê de 
ev kampanî di çarçoveya pêngava 
cîhanî yê bi navê “Ji Rêber Abdul-
lah Ocalan re azadî û ji pirisgirêka 
Kurd re çareseriya siyasî” de hatiye 
destpêkirin. Rêber Apo 25 sal in 
di bin şert û mercên zehmet yên 
girtîgeha Îmraliyê re derbas dibe. 
Herwiha ev 35 meh in tu agahî ji 
Rêber Apo nayê girtin 
Di derbarê kampaniya komkirina 
imzeyan ya ji bo azadiya Rêber 
Apo hevserokê Kantona Efrîn û 
Şehbayê Bekir Elo ji rojnameya 

me re axivî.
Bekir diyar kir ku zêdetirî 3 sala ye 
Rêbertî di bin tecrîdeke mutlaq re 
derbas dibe û wiha got: “Zêdetirî 3 
sala ye Rêber Abdullah Ocalan di 
nava tecrîdeke mutleq a girankirî 
re derbas dibe, di vê siyasetê de 
fşîzma Tirkiyê destek nade ku ne 
malbat ne jî parêzerên Rêber Apo 
tu hevdîtinan pê re pêk bîbnin. 
Bê guman ev yek di raya giştî 
de pîvan û zagonên navnetewî 
ya derheqê girtiyên siyasî de bin pê 
dike. Gelên cîhanê yên azadîxwaz 
bi destpêkirina pêngava cîhanî ya 
’Ji Ocalan re azadî  û ji pirsgirêka 
Kurd re çaraseriya siyasî’ xebatên 
azadiya fîzîkî ji bo Rêber Apo dane 
destpêkirin. Di vê çarçoveyê de 
hemû gelên Kurd bi taybet li Bakur 
û Rojhilatê Sûriyê di 9 ê Sibatê 
de kampanya komkirina îmzeyan 

destpêkirin, û ev kampanya wê 
heyanî roja rojbûna Rêbertî 4 ê 
Nîsanê berdewam bike. Her wiha 
li herêma Şehbayê gelê Efrîn û 
Şehbayê dest bi komkirina îmzeyan 
kirine.”

‘Divê hemû gelên azadîxwaz 
piştgirî bidin vê kampanya yê’ 

Bekir bal kişad ser girîngiya kom-
kirina van îmzeyan û wiha domand: 
“Ev xebat bi awayekî sîstematîk 
tê bi rêve birin, komîteyên taybet 
ji bo vê xebatê hatin amedekirin 

û derbasî tavahî bajarok, gund 
û kampan dibin. Ev kampanya 
îmzeyan ji ciwanê temen 16 salî 
û jor de digire. Bê guman ev xe-
bat bi belge û rêxistin ji bo raya 
giştî tê amedekirin. Bi riya van 
îmzeyan em dixwazin ji dunya û 
hêzên faşîst re diyar bikin ku Rêber 
Apo bi reman û fesefeya xwe bûye 
rêberekî navneyewî û hemû gelên 
azadêxwaz piştgirî didin vê yekê. 
Di nava van îmzeyan de gelek ne-
tew û pêkhateyên din jî hene ku 
dixwazin azadiya fîzîkî ya Rêbertî 
misoger bikin. Ji lewra her kesekî 

azadîxwaz li ku dibe bila bibe divê 
destek bide vê kampaiyê.” 

‘Li hember pilanên dijmin 
îradeya gelan’

Bekir anî ziman ku her dem siya-
seta komployê tê berdewam kirin 
û tê guhartin ji ber wê jî pêwstî bi 
vê kampanya yê heye û wiha pê de 
çû: “Ji 25 salan ve hêzên komplo-
ger siyaseta qirkirina gelê Kurd û 
têkbirina îradeya azadiyê ya gelê 
Kurd dikin. di Şexsê Rêbert Apo 
de gelê Kurd û di şexsê gelê Kurd 
de gelên azadîxwez armanc dikin. 
Ji ber ku ev polîtîke bi yek carî jî 
encamgir nebû her sal bi pilanên 
nû siyaseta komplo didin nû kirin. 
Pêkanîna tecrîda li ser Rêberetî 
jî yek ji van pilana ye. Ji lewra 
destpêkirina bê van însiyatîfan di 
nava gelan de xebatekî gelek girîn 
û bi wateye. Li hember vê siyasetê 
pêwîstiya hemû gelên Kurd û yên 
azadîxwaz bi vê kampanya yê heye. 
Da ku em îsbat bikin ku li hember 
van pilanan îradeya gelan derdi-
keve pêş.” 

Zana Roj/ Şehba 

Ronaz Silêman/Qamişlo

Armanca komployê têkbirina ramanê 
Rêber Apo ye

Hevserokê Insiyatîfa Parêzerên Sûriyê a Parastina Rêber Abdullah Ocalan Mihemed Emîn diyar kir ku dewleta Tirk a dagirker û hevalbendên wê 
di 15’ê Sibata sala 1999’an de li ser Rêber Apo komployeke navneteweyî dan meşandin, armanca wan jî têkbirina fikir û hêza Rêber Apo ye. 

Di 15’ê Sibata sala 1999’an de 
li dijî Rêber Apo komployeke 
navneteweyî hat pêkanîn. Piştî 
pêkanîna kompiloyê hemû hêmanên 
madî bi cih anî û bi vî awayî kompilo 
li gorî pîvanên hiqûqî wek sûcekî ku 
ji aliyê dadweriya navneteweyî ya 
heyî û ji aliyê dîwanên navneteweyî 
yên Edaletê tên temsîl kirin sûce. 
Lê tevî vê yekê jî ev 26 sal in ev 
komplo berdewame.    
Derbarê komploya navneteweyî 
de Hevserokê Insiyatîfa Parêzerên 
Sûriyê a Parastina Rêber Abdullah 
Ocalan Mihemed Emîn Elniêmî ji 
Rojnameya me re axivî.  

Komploya li ser Rêber Apo 
Sûcekî nevneteweyî ye

Mihemed Emîn Elniêmî diyar kir 
ku Kompiloya navneteweyî ji kêliya 
dîlgirtina Rêber Apo ve girantir 
bûye û bûye sûcekî nevneteweyî 
û wiha got:”-Ev komplo li dijî pay-
mana îşkencekirina tundî ya ku 
sala 1984’an de hatiye imze kirin. 
-Tevlihevkirina rola dijmin û hikmê 
di dadgeha cinayata de, berovajî 
prensîbên darizandinê di qanûnên 
navxweyî û navneteweyî de ye, 

nemaze Peymana Viyêna ya di 
sala1969’an de hatiye imze kirin. 
- Dadgeha Tirkiyê ya ku pêk hat, 
dadgeheke şeklî bû û dûrî cewherê 
dadweriyê bû, parastina mafê rewa 
tê de winda bû. Em dikarin bibêjin 
ku dadgeha dewleta Tirk a faşist 
reng û atmosfereke nêzî dadgehê 
xwedî hizrên radîkaltiyê û terorê 
bû, herwiha giya astekê ku vîna 
Rêber Apo di wê atmosfera ku wî 
li hember li ber xwe dida, bişkîne. 
-Mehrûmbûna ji mafê hêviyê piştî 
ku 26 sal li ser revandina wî re 
derbasbû.- Di 4’ê Nîsanê de wê 
temenê Rêber Apo bighêje 75 salî.  
Mehrûmkirina sûdwergirtina ji kesên 
ku temenê wan di ser heftê salî 
re ye. - Hucreya yekkesî, bi îdîaya 
cezayên dîsîplînê û astengkirina 

hevdîtina bi parêzer û endamên 
malbatê re.- Mehrûmbûna tam ji 
hemû rêgezên herî kêm ên standard 
ku ji aliyê hiqûqa navneteweyî ve ji 
bo her girtiyek tê xwestin, nemaze 
prensîbên Mandêla di vî warî de.- 
Windakirina bi zorê ji 25’ê Adara 
sala 2021’ê de heta roja îro, bi 
armanca bêparkirina Rêber Apo 
ji mafên hiqûqa navneteweyî yên 
di derbarê parastinê de.”

 Şikandina vîna Rêber Apo bi 
riya komployê

 Elniêmî wiha pê de çû û got:” Tiştên 
ku li ser Rêber Abdullah Ocalan 
tên kirin hemû bi armanca ku kesa-
yeta Rêber Apo bişkînin û di çavê 
gelê xwe de bêhêz xuya bike.  Ev 
yek sûcên navneteweyî ne wek; 
-sûcên jenosîdê li gorî xala 6’an a 
destûra Romayê ya dadgeha ce-
zaya navdewletî ya Lahayê di sala 
1998’an de ji ber ku  hedef netenê 
di derheqê Rêbertîde ye, lê  belê 
di derheqê  hemû gelê Kurd ye. 
-Sûcên li dijî mirovahiyê, her wiha 
li gorî xala 7’an a destûra Romayê 
bi taybet di derbarê işkence, bin-
çavkirin û nijadperestî yê.”
Elniêmî axaftina xwe berdewam kir 
û wiha got: “Bi taybetî bersiva vê 

kompiloyê ne tenê bi kes û koman, 
bi rayedarên herêmî û herêmê re 
sînordar bû û ne jî bi daxuyanî, 
şermezarkirin û meşên bi riya gel 
re sînordar bû. Lê belê bersiv ket 
qada Şoreşa mafên mirovan û yasayî 
ya ku li seranserê herêmê belav 
bû, ji herêma Bakur û Rojhilatê 
Sûriyê dest pê kir, nemaze piştî 
hemleyê. Kampanya cîhanî ya ku 
di 10’ê Cotmehê di sala 2023’an 
de ji 74 navendên cîhanî û bi qasî 
temenê Rêber Apo yê ku gihîştiyê 
dest pê kir.  Bi dirûşmeya “Azadiya 
f îzîkî ji bo Rêber Abdullah Ocalan 
û çareseriya siyasî ji bo pirsgirêka 
gelê kurd “ hate vekirin.  Ev kam-
paniya ji aliyê ramanwer, feylesof 
û zanayên navneteweyî ve hatiye 
destpêkirin, ne ji bo demkî be. Lê 
belê ji bo bidestxistina dirûşma ku bi 
motîvên tijî hişmendî û bawermendî 
pejirandibû, herwiha ji bo hemû 
baskên herêmî, hat destpêkirin.”

Belavbûna fikir û felsefeya 
Rêber Apo li seranserî Cîhanê

Hevserokê Insiyatîfa Parêzerên 
Sûriyê a Parastina Rêber Abdul-
lah Ocalan Mihemed Emîn Elniêmî 
dawî li axaftinên xwe anî û wiha 
got:”Şoreşa hiqûqî û cîhanî ya 

ji bo dualîbûna azadiya f îzîkî ya 
Rêber Abdullah Ocalan û çare-
seriya siyasî ya pirsgirêka Kurd û 
xebatên herêmê ya ku ji bo doza 
Rêber Abdullah Ocalan êdî ne 
tenê çalakiyên kevneşopî ne, lê 
bi kalîte ye. Herdem bi çalakiyên 
mirovî û qanûnî ve girêdayî ye. Her-
wiha pêwendiya wê ya rasterast bi 
her tiştên ku li cîhanê diqewime 
heye. Herwiha di 9’ê Cotmeha sala 
2019’an de  Însiyatîfa Sûriyê ya ji 
bo azadiya Rêber Abdullah Ocalan 
ve hat lidarxistin. Di heman demê 
de insiyatîfa parêzerên Sûriyê a 
parastina Rêber Abdullah Ocalan 
ku di 14’ê Sibata sala 2021`an de 
hate damezrandin û Înîsiyatîfa Gel 
li Bakur û Rojhilatê Sûriyê ku di 
14’ê Tîrmeha sala 2023’an de hate 
destpêkirin. Di Peymana Netewên 
Yekgirtî de di sala 1945’an de di 
xala 1 û 2’ê de tevgera ku cîhan 
di mijara Rêber Abdullah Ocalan 
de tê jiyîn ne wekî berê ye, ji ber 
belavbûna raman û felsefeya Rêber 
Apo li vê cîhanê belav bûye.  Her-
wiha Têgihiştina fikir û felsefeyê 
wî, bi taybet piştî damezrandina 
Rêveberiya Xweseriya Demokratîk 
li Bakur û Rojhilatê Sûriyê.”

Ayşa Silêman/ Qamişlo

Vîndar Roj/ Şehba

Zekî Bedran 

Dewleta Tirk li dijî gelê Kurd ame-
dekariya êrîşeke hîn berfireh û mezin 
dike. Li aliyekî Erdogan bi hilbijartinên 
heremî re hewl dide xwe bihêz bike. 
Bi zext û dorhêlên ne wekhev, bi 
hîleyan hilbijartinên meha Gulanê ya 
serokkomariyê bi dest xist. Lê belê ti 
pirsgirêkekî Tirkiyê çareser nebû, ti 
tişt jî ber bi başbûnê ve naçe. Di ser de 
di pêvajoya zivistanê de çalakiyên ku 
hêzên gerîla li başûrê Kudistanê kirin, 
hejiyan. Ji ber Erdogan siberoja xwe 
şerê li dijî Kurdan ve girê daye, aliyekî 
hemû tifaqên hundir û derve û derfetên 
dewletê ji bo vê pirsgirêkê bikar tîne. 
Di 13’ê Sibatê de hêzên gerîla li qadekê 
baregeha li başûr bi temamî paqij kirin. 
Li gorî daxuyaniyan 37 leşker hatiye 
kuştin. Lê belê rêveberiya Erdogan da 
xuyakirin ku tenê leşkerekî wan miriye. 
Çalakiyên berê jî weke hejmareke kêm 
dabûn. Tevî vê jî ev yek li Tirkiyê rê 
li nîqaşên cidî vekir. Mîna pêvajoyên 
hilbijartinê hewl dan li ser bûyerê 
bigirin, mijarê ku tê de jîr in, naxwazin 
derbxwarinê xwe ji gel re biteyîsinin. 
Hewl didin propagandaya weke pir ba-
lafiran çêdikin, pişesaziya şer pêşxistine 

civakê mîlîtarîze bikin. 
Di hilbijartinên heremî de hin navendên 
stratejîk, mîna Stenbolê dixwazin bigrin 
û desthilatiya xwe biparêzin. Tê zanîn 
MHP û Ergenekon şerê li dijî Kurdan 
piştgiriya AKP’ê dikin. Di heman demê 
de Erdogan ji 2015’an ve şerê ku bê 
navber didomîne bawerî jê re dane ku 
dê encamê bigre. Wiha dihesibînin ku bi 
îstîxbarat û teknîkê di şer de biserkevin. 
Lê belê tişta ew dixwazin naçe serî. Şer 
dirêj dibe. Ji bo vê jî leza xwe heye. Li 
Başûrê Kurdistanê YNK û hêzên din jî 
mîna PDK’ê dixwaze tevlî planê xwe 
bike û hewl didin bi vî awayî zorê  bidin 
ser gerîla. Bi qasî ku rayedarên Iraqê 
aciz bikin hevdîtinan dikin. 
Li Sûriyê jî bi qasî ku karibe bikarbîne 
hêzên çekdar ava kiriye. Bi deh heza-
ran DAIŞ, El-Nusra û çeteyên din di 
dagirkirina Sûriyê de bikar tîne. Di şer 
de wan dide pêş. Li başûrê Kurdistanê 
neçar dimînin leşkerên xwe bikar bînin. 
Dema windahiyên wan zêde dibe nîqaş 
û nerazîbûna gel tên rojevê. Li Sûriyê 
bi hezaran hêzên çete werin kuştin jî 
agahiyên gelê Tirkiyê jê nabe. Cenaze 
naçin li wê derê. Di vî warî de hewl di-

din şer veguherînin şerê di navbera Kur-
dan de. Ji xwe heger hevkariya PDK’ê 
nebaya nedikaribûn xwe bighînin wan 
çiyayan û ne jî dikaribûn li wir bimînin. 
Tevî PDK’ê jî encamê ku dixwestin bi 
dest nexistin. Niha jî dixwazin PDK’ê 
bixin nava pevçûnên aktîf, YNK’ê jî li 
gel wê bidin şerkirin. Di heman demê 
de hêzên Iraqê jî dixwazin bixin nava 
planên xwe yê dijminahî û qirkirina 
Kurdan. 
Li Sûriyê bi navê pêvajoya Astanayê 
bi Rûsya û Îranê re li dijberê Kurdan 
êniyek ava kirin. Bi taybetî têkiliyên 
di navbera hêzên Rûsya, Îran, Sûriye û 
Tirkiyê de koordîne dikin. Heger Kurd 
werin derbkirin û rêveberiya xweser 
were berterafkirin dê rêveberiya Şamê 
li heremê serwer bibe. Rûsya ji bo Şam 
li heremê serwer bibe dixebite. Şer der-
ketiye, bi hezaran mirov miriye, neçarî 
koçberiyê bûne ji bo wan ne pirsgirêke. 
Heger têkiliyên di navbera Tirkiyê û 
Amerîka de xera bibe ew jî sûdê bide 
Rûsyayê. Rêveberiya Tirkiyê jî ji bo tenê 
Kurd dayika xwe nebînin dibin hevkarê 
hemû planên xerab û tarî. 
Îstîxbarata Îran û Şamê li herêmên ku 
rêveberiya xweser serdest in bi awayekî 
aktîf dixebitin. Rûsya jî ji bo wan qad 
û dorhêl çêdike. Taybetmendiyan li ser 
esasê nijadperestiyê tê birêxistinkirin bi 
çek kirin provake kirin. Dema dewleta 
Tirk êrîş bike, Ereb jî wê aloziyê çêbikin 
û hemû herêmê di nava kaosê de bihêle. 
Şam û hêzên Îranê jî dê destwerdanê 

bikin û hewl bidin kontrol bikin. Rûsya 
jî bi piştgiriya hewayî û koordînasyona 
êrîşên bi Tirkiyê re wê herêmê bixe bin 
kontrola xwe. Tirkiye plana ku Kurd 
nebin xwedî nav û statu, qebûl kir ku 
hikûmeta Şamê li herêmê serwer be û 
herêmên bi dest xistine di bin kontrola 
wan de bin.
Erdogan û hevalên wî herêmên 
niştecihbûna kurdan wek korîdorên 
terorê pênase dikin. Û Kurdistanê wek 
terorîst pêşkêşî cîhanê dike. Vê rastiyê 
vedişêre ku li vê herêmê gel, bi mil-
yonan mirov dijîn. Her tiştî wek teror 
û terorîst nîşan dide. Amerîka û hêzên 
Ewropa jî piştgiriyê didin polîtîkayên 
îmha û qirkirinê yên dewleta Tirk ên 
li ser Kurdan. Xuya ye ku wan herî 
kêm êrîşên nû pejirand. Dema ku 
balafirên Tirk li hedefên aborî û debara 
gel dan, ti bertek nîşan nedan. Tirkiyê 
êrîşên xwe yên bênavber didomîne û 
wek maşîneya kuştinê dixebite. He-
ger Amerîka û Rûsya erê neke û qada 
hewayî veneke Tirkiyê nikare wan 
tiştan bike. 
Em van mijaran gelek caran rave dikin. 
Ji ber ku ji derve ve tiştên ku li van 
herêman diqewimin bi tevahî nayê 
zanîn û gelek hêz jî pêşketinan ji nêz ve 
naşopînin. Weke ku şerê li dijî DAIŞ’ê 
bi dawî bûye û li wir her tişt asayî ye 
tê mêzandin. Lê divê her kes bizane 
ku wêranî û şerên ku ji DAIŞ’ê pirtir 
berdewam dikin û yên mezintir li ber 
derî ne.

Dewleta Tirk Rojhilata 
Navîn tevlîhev dike

KOMPLOYA MEZIN A GLADÎOYÊ ...Pêvajoya Îmraliyê(2)

Siyaseta PDK’ê ya herî xeter e

Di çerxa Îmraliyê de ev hesab hemû 
di şexsê min de ji nû ve lebitîn û tev-
geriyan. Ji bo min karîbûya pêvajoya 
Îmraliyê analîz bikira, diviyabû ez xwedî 
bîrbirinekê bûma haya xwe ji şerên ber-
jewendiyan ê rojane yê bingehekî xwe yê 
dirêj ê dîrokî hebûya. Di nava hesabên 
komployê yên sîstema hegemonîk de 
yek ji xusûsa divê haya mirov jê hebe 
ew e, polîtîkayên ‘parçe bike-bi rêve 
bibe’ di dused salên dawiyê de bi hosteyî 
li ser herêmê pêk tînin û diviyabû mi-
rov nebûya destikê van polîtîkayan, 
nexasim şerê Kurd û Tirkan armanca 
van polîtîkayan bû û diviyabû mirov di 
kûrkirina vî şerî de bi kêra van hêzan 
nehata. Ermenî, Grek, avahiyên etnîk ên 
li Balkanan, Ereb, Suryanî, Tirk û Kurd 
bûn destikê van polîtîkayan û gelek tişt 
ji dest dan. Hinek ji van navbihuriyan ji 
çand û welatên xwe yên hezarê salan 
bûn û heta ew ji civakbûnê derxistin. 
Herweha ji ber ku bi Tirkan re diman 
hêrsa gelek hêzan li dijî Kurdan rabûbû. 
Yekîtiya ji Şerê Melezgirê ve girîngiya 
xwe ya stratejîk diparast, nexasim bi 
polîtîkayên îmha û înkarê yên ji 1925’an 
ve hatin meşandin, badilhewa çû. Eger 
mirov tesfiyekirin û înkara vê hêmana 
rastî ya Komarê hûrûkûr lêbikole û bi 
felsefeya dîrokê şîrove bike, mirov ê 
bibîne ev yekîtiya stratejîk bi xwe hedef 
e. Ingilîzan û şaxên wan ên hundir zor 
didan Mistefa Kemal û ev gava herî 
girîng a komployê ye. Di felsefe û di-
yardeya rêveberiya Tirk a ji rêûresmê 
de asîmîlekirin û dijminatiya Kurdan 
tineye. Ev dijminatî bi armancên taybet 
çêkiribûn. Pêvajoyên serîrakirinan û 
bûyerên piştî wan vê rastiyê piştrast 
dikin. Ev rewşa ku li Îmraliyê bala min 
kişand û kir ku bêhtir li ser biponijim, 
di felsefeya min a polîtîk de rê li ber 
veguherînên bingehîn vekir.
Min parêznameyên xwe bi sê versi-
yonan pêk anîn û di navê de mirov 
dikare pêşketina vê fikra siyasî bibîne. 

Bi xetên sereke encamên ez gihiştim 
wan wisa ne:
a- Komplo di şexsê min de bi tenê ne 
li dijî Kurdan, di heman demê de li dijî 
Tirkan jî hatibû kirin. Şêweyê radest-
kirina min û niyeta kesên di vê de rol 
girtin, ne bi dawîkirina teorê û çareserî 
bû, dixwestin bingehê şerekî sedsaleke 
din dewam bike, kûr bikin. Komploya 
wan a li hemberî min ji bo vê niyeta 
wan firsendeke îdeal dida. Bêguman 
dixwestin heta dawiyê vê firsendê bi kar 
bînin. Jixwe nabe ku mirov berevajiyê 
vê bifikire. Ji ber ku wan bixwesta, 
karîbûn bi kêra gelek bûyerên erênî 
bihatana. Lê wan timî hewl dida pêşiyê 
li çareseriyê bigirin, li şûna çareseriyê 
mesele dikirin tam mîna girêkeke kor û 
li hev digerandin. Dixwestin dualîteyeke 
tîpîk a Îsraîl û Filistînê biafirînin. Çawa 
ku dualîteya Îsraîl û Filistînê ev sed sal 
in ku ji hegemonya Rojava ya li Rojhilata 
Navîn re xizmet kir, dualîteya Kurd û 
Tirk a gelekî ji wê mezintir jî bi kêmanî 
karîbû sedsalekê ji hesabên hegemonîk 
re xizmet bikirana. Jixwe bi heman 
armancê di sedsala 19. de li herêmê 
gelek pirsgirêkên etnîk û mezhebî 
afirandin û bê çareserî hiştin. Rastiya 
Îmraliyê di vî warî de agahiyên min ên 
xam têra xwe gihandin. Lê pirsgirêka 
herî girîng a li pêşiya min ew bû, min 
ê ev bi elîtên rêveber ên Tirk çawa 
bida fêhmkirin.
b- Ango pirsgirêka min a herî girîng ew 
bû, ez bidim fêhmkirin ku ev komplo ji 
şexsê min û Kurdan bêhtir li dijî Tirkan 
e. Min ev timûtim ji bo kesên di jêpirsînê 
de destnîşan dikir. Lê ew bi ber bayê 
serketinê ketibûn. Vê rewşa wan heta 
bi 2005’an dewam kir. Ango kengî fêhm 
kirin ku tevgera azadiyê û nasnameya 
Kurd ji berê bêhtir zindî, gurr û geş e. 
Ez li ser mijarê bêhtir hûrûkûr sekinîm 
û min mitale kir. Hingê min hêmanên 
komployê yên demên Meşrûtiyet û 
Cûmhûriyetê ji nêz ve dîtin. Min dît 
ku ew bûyera jê re serxwebûna Tirk 
digotin cureyekî girêdanê yê yeman 

e. Girêdana Tirkan îdeolojîk û polîtîk 
bû. Her ku diçû, ez bêhtir baş lê hayil 
dibûm ku milletperestî û neteweperes-
tiya Tirk jêdera xwe derve bû û zêde 
têkiliya xwe bi dîrok û diyardeya civakî 
ya Tirk re tinebû. Hêzên hegemonîk 
der barê desthilatdariyê de zanîbûn 
ku elîta rêveber a Tirk çiqasî qels e, û 
ev qelsiya wan bi kar dianîn. Hakimi-
yeta wan a sînornenas li ser Kurdan jî 
ji heman qelsiyê dihat. Ev hakimiyet di 
heman demê de mehkûmiyeta wan bû. 
Hakimiyeta wan timî bi destê xelkê bû, 
îdeolojiya wan bi xwe tinebû; ya rastî 
pîvana ‘hakimiyet her tişt e, îdeolojî ne 
ti tişt e’ pêk dianîn.
c- Hêzên hegemonîk ji bo kûrkirina 
dualîteya Kurd û Tirk rêbaza bi kar dianîn 
rêbaza ‘kîvroşk bireve, tajî bigire’ bû. 
Jixwe di peyhevketinê de hem kîvroşk 
û hem jî tajiyê biwestin û di encamê de 
herdu jî wê bikevin xizmeta xwediyên 
xwe. Li gorî min, tişta li ser min di-
meşandin hebûna vê rêbazê piştrast 
dikir. Çi nêzîkatiyên Konseya YE’yê, çi jî 
biryarên DMME’yê tam jî ji pêkanîna van 
polîtîkayan re xizmet dikir. Di herduyan 
de jî mentiq ew e, heta dawiyê herdu-
yan bi xwe ve girê bide. Armanc dad û 
çareserî nîne. Min parêzname bêhtir jî 
bi armanca teşhîrkirina vî mentiqî pêk 
anîn. Bi awayekî li ti welatê NATO’yê 
nehatiye dîtin, rêxistiniya Gladîo li ser 
dewletê dane rûniştandin. Kes nikare 
vê bi niyeta baş û mijarên ewlekariyê 
rave bike. Ji ber ku hefsar di destên 
wan de ne, û ji bo welat çawa dixwazin 
bi rêve bibin firsendeke bêhevta dide 
wan, çavên xwe li hebûna şaxê Gladîo 
yê Tirkiyê girtin. Kengî mirov bi tevahî 
ji nêz ve li Gladîo’yê bikole û felsefeya 
wê derxe holê, mirov ê bibîne, armanca 
wê ew e, bi awayekî kurtebirr welat 
dagir bike, gelê wê ji hev parçe bike û 
parçeyan berde hevdu. Nexasim li cem 
şaxên wê yên li Rojhilata Navîn ev rastî 
timûtim bi kirinên wan xwe dide der. Ji 
bo rêvebirina gelekî amûra herî bi tesîr 
e. Hem gelê wê li ber dewletê radike, 

hem jî herduyan bi hev dide pelixandin. 
Yên bi tehlûke didîtin bi vê rêbazê tes-
fiye dikirin. Di rastiya rêveberiya şêst 
salên dawî yên Tirkiyê de ev diyarde 
pirr balkêş e. Mîna ku welat kirin labo-
ratuwara şerên Gladîo’yê. Bi tenê şerên 
ji ber Gladîo yên di tevahiya pêvajoyên 
girîng ên PKK’ê de qewimîn têrê kir 
ku dawî li dostaniyên sedsalan ên ji 
rêûresmê yên dewlet û gelan bîne.
d- Ji bo xirakirina vê lîstikê, min pêvajoya 
Îmraliyê weke platformeke îdeal nir-
xand. Ji bo vê jî min bingehê xwe yê 
teorîk ku pêdivî pê hebû, bi hêz kir. 
Min şertên çareseriya siyasî û aştiyane 
bi tevahî argumanên pratîk û felsefî 
beridandin. Ez li ser xweseriya çare-
seriya siyasî û demokratîk ponijîm. Ev 
xebatên ku zor bûn û ji bo wan diviyabû 
mirov bi sebir be, karîbûn girêkên kor 
ên komployê ji hev vekin û alternatîfên 
çareseriyê biberidînin. Di vê mijarê de 
ti çareya min ji bilî baweriya min a bi 
min tinebû. Ya rastî, yên di pêvajoya 
komployê de cih girtibûn niyeta wan 
cuda bû. Di şexsê min de dixwestin 
PKK’ê û Tevgera Azadiyê biqedînin, 
tine bikin. Kirinên li girtîgehê, bi tevahî 
nêzîkatiyên li DMME’yê û YE’yê bi vê 
armanca sereke ve girêdayî bûn. Li 
Tevgereke Kurd digeriyan ji min şuştî 
be. Tevgereke xesandî dixwestin; dix-

westin versiyoneke modern a hevkarên 
ji rêûresmê ya di xizmeta efendiyên xwe 
de pêk bînin. Nemaze xebatên demdirêj 
ên DYE û YE’yê di vê çarçoveyê de 
bûn. Li ser vî bingehî, ji bo hevgirtinê 
deriyên wan li elîtên rêveber ên Tirk 
vekirî bûn. 
Xulase, ev modela xesandinê ya nexasim 
hegemonyadariya Ingilîz pêşî di tevgera 
çînî ya karker de, paşê di tevgerên riz-
gariya neteweyî û tevgerên şoreşgerî-
demokratîk de bi awayekî serketî pêk 
anî, bi rêbaza azadî û mafên mirovan 
ên lîberal gihand serketinê. Serokên 
şoreşger û rêxistinên wan tesfiye kirin. 
Rêbazên tesfiyeyê yên bi sedan salan 
pêk dianîn bi awayekî bi heman rengî li 
dijî PKK’ê, tevgerên şoreşgerî, azadî û 
wekheviya kolektîf pêk dianîn. Encama 
ji pêvajoya Îmraliyê li bendê bûn ev bû; 
pîlana li ser gelekî xebitîbûn û dixwestin 
bi hosteyî pêk bînin ev bû. Stratejî û 
taktîk di çarçoveya vî pîlanî de diberi-
dandin. Parastina min li beramberî van, 
ne xwe disipart helwesta dogmatîk û 
klasîk a Ortodoks, ne jî xwe disipart 
xwerizgarkirinê û başkirina şertên min. 
Tişta rê da ber parastina min, riya ça-
reseriya demokratîk û aştiya bi rûmet 
a bi pîvan bû ku ev li gorî rastiya civakî 
û dîrokî ya gelan bû.

Komîteya Têkîliyên Derve ya KCK’ê 
diyar kir ku siyaseta PDK’ê metirsiyeke 
mezin bi xwe re tîne û bang li xelkê 
her çar parçeyên Kurdistanê kir ku li 
dijî van lîstokên metirsîdar ên PDK’ê 
helwest bigire û têbikoşe.

Komîteya Têkîliyên Derve ya KCK’ê 
derbarê hêz anîna PDK’ê ya qadên 
gerîla daxuyaniyek weşand û wiha 
got:“Dewleta Tirk a faşîst li herêmê û 
cîhanê hewl dide tifaqeke antî-Kurd 
ava bike. Bi taybetî hêzên ku li her çar 
parçeyên Kurdistanê li ser navê Kur-
dan siyasetê dikin, di vê dema dîrokî 
de bi berpirsyariya pêşxistina stratejî 
û siyaseta hevkar re rû bi rû ne. Lê, 
malbata Barzanî ya ku PDK’ê bi rê ve 
dibe şûna ku ji bo yekîtiya Kurdan bi-
xebite, bi tifaqa antî-Kurd re hevkariyê 
dike û hewl dide çarenûsa Kurdan bike 
qurbanê berjewendiyên malbata xwe. 
Ev siyaseta PDK’ê mîna ku di dîrokê de 
zirarên mezin daye Kurdan û bi taybetî 
Başûrê Kurdistanê, îro jî metirsiyeke 
mezin bi xwe re tîne.”

Serweta xwe zêde dikin

Di daxuyaniya Komîteya Têkîliyên Derve 
ya KCK’ê de ev xisûs jî hatin diyarkirin:“Ji 
sala 2003’yan û vir ve piştî ku Başûrê 
Kurdistanê statuyeke fermî bi dest xist 
û li Iraqê mafên Kurdan kete bin ewlehi-
ya makeqanûnê, ji bo demokratîkbûna 
Iraqê û çareseriya pirsgirêka Kurd a li 
vî welatî derfeteke mezin çêbûbû. Lê 
rêveberiya PDK’ê hizirî ku demokrasî 
û çareseriya pirsgirêka Kurd wê zirarê 
bide berjewendiyên wan ên malbatî, li 
aliyekî hewl da hundirê destûra Iraqê 
vala bike, li aliyê din derfetên polîtîk 
û aborî yên Başûrê Kurdistanê ji bo 
berjewendiyên desthilatdarî, malbat 
û partiya xwe sûîstîmal kir û pêşkêşî 
Tirkiyeyê kir. Îro krîza siyasî û krîza aborî 
encama yekser a vê siyaseta PDK’ê ye. 

Xelkê li Başûrê Kurdistanê her roja ku 
derbas dibe hîn xizantir dibe û neçarî 
koçê tê kirin. Malbata Barzanî jî serwetê 
li ser serweta xwe zêde dike û pereyên 
ku ji gel dizîne, vediguhêze welatên ji 
derve.

Nêçîrvan Barzanî dagirkeriyê rewa 
dike

Tevî ku ev rastî hemû li holê ne jî, 
Nêçîrvan Barzanî li ser navê PDK’ê di-
axive û PKK’ê ‘bi avakirina pirsgirêkan 
li Başûr û rêznegirtina li saziyên Başûr 
sûcdar dike!’. Bi vî awayî êrîşên dewleta 
Tirk ên li dijî Iraq û Başûrê Kurdistanê 
rewa dike. Daxuyaniya Nêçîrvan Barzanî 
ne bi rastiya dîrokî, ne bi konjonktura 

îro û ne jî bi edeb û exlaqê re ti ele-
qeya wê nîne. Her kes baş dizane yê 
ku avahiya parlementoyê ya Başûrê 
Kurdistanê pêşkêşî leşkerên Sedam 
kiriye, PDK bi xwe ye. Yê ku li Kurdistanê 
naveroka têgeha ‘pêşmerge’ vala kir, 
di sala 1975’an de pêşmerge bêçek kir 
û piştre jî pêşmerge bêqîmet kir û kir 
hêza xizmetê ya artêşa Sedam û artêşa 
Tirk a dagirker PDK bi xwe ye. PDK li 
hemberî êrîşên DAIŞ’ê ji Şengal, Kerkûk 
û Hewlêrê reviya. Gerîlayên Azadiya 
Kurdistanê û PKK’ê bi dayina berdêlên 
mezin Başûrê Kurdistanê parast û li dijî 
DAIŞ’ê li eniya pêş şer kir. Niha jî PDK 
destkeftiyên Iraq û Kurdistanê pêşkêşî 
dewleta Tirk dike, destûr dide artêşa 
Tirk bi sedan baregeh ava bike, xizmeta 
lojîstîk pêk tîne û derfet dide endamên 
terorîst ên MÎT’ê ku li Başûr bi rehetî 
tevbigerin. Yên ku bi qehremanî şer dikin 
û ax û gelê xwe diparêzin Gerîlayên 
Azadiya Kurdistanê û PKK’ê ne. 

Divê li hemberî siyaseta xeter 
têbikoşin

PDK li şûna ku li gorî berjewendiyên 
gelên Iraqê û Başûrê Kurdistanê siyasetê 
bike, bûye dirêjahiya siyaset û îstîxbarata 
Tirkiyeyê. Dixwaze cudahiyên etnîkî 

û olî ku dewlemendiya Iraqê ye, bike 
zemîna pevçûn û nakokiyan. Îro bi 
PDK’ê re hewl tê dayîn çeteyên Roj û 
Zêrevanî yên girêdayî PDK’ê di bin ala 
Iraqê de bixin qadên gerîla. Di dema ku 
gerîlayên azadiya Kurdistanê derbe li 
ser derbe li artêşa Tirk a dagirker dixin, 
PDK jî hewl dide leşkerên Tirk rizgar 
bike. PDK vê yekê bi ala Iraqê di bin 
navê Parazvanên Sînorê Iraqê de bi 
kar tîne da ku rewşa xwe ya xiyanetê 
veşêre û artêşa Tirk a dagirker li ser 
xaka Kurdistanê bi cih bike. Em bang 
li rayedarên dewleta Iraqê dikin, divê 
destûr nedin ku nasnameya Muhafizên 
Sînor ên Iraqê û ala Iraqê ji bo nixu-
mandina sûcên dewleta Tirk bikar bînin 
û nebin hevkarê hîleyên qirêj ên AKP-
MHP’ê. Li hemberî vê siyaseta hevkar a 
PDK’ê, ku ne tenê destketiyên Başûrê 
Kurdistanê dixe xeteriyê, heman demê 
deriyê qirkirinê li hemû Kurdan vedike, 
em bang li xelkê xwe yê her çar parçeyên 
Kurdistanê dikin ku li dijî van lîstikên 
metirsîdar ên PDK’ê bibin xwedî helwest 
û têbikoşin. Bi taybetî em bang li hemû 
aliyên siyasî yên Başûrê Kurdistanê 
dikin li dijî vê siyaseta hevkar û xayîn a 
PDK’ê û dagirkeriya li Başûrê Kurdistanê 
helwest were pêşxistin, berpirsyartiyên 
xwe yên dîrokî bi cih bînin.”

‘CPT bûye hevkara tecrîda li ser 
Rêber Apo’

Endamê Insiyatîfa Sûrî ya ji bo azadiya Rêber Apo Silêman Îsa da zanîn ku ji ber erdhejên li nêzî 
Îmraliyê diqewimin xeterî li ser jiyana Rêber Apo heye. Herwiha Îsa destnîşan kir ku CPT agahiyan di 
derbarê rewşa Rêber Apo de gotûbêj nake û bi dewleta Tirk a faşist re bûye hevkara tecrîda li Îmraliyê.

Bûye nêzî 3 salan ku tu agahî li ser 
Rêber Apo nayê zanîn û ji aliyê 
dewleta Tirk di bin tecrîdeke giran 
de ye. Herwiha di 23’ê Sibatê de 
erdhejeke bi rêjeya 4,1 a erdhejê 
li derdora Îmraliyê çêbû, girêdayî 
heman mijarê jî endamê Insiyatîfa 
Sûrî ya ji bo azadiya Rêber Apo 
Silêman Îsa, bersiva pirsên rojna-
meya me dan û hevpeyvîn wiha bû:

Di navbera 4 mehan de du ca-
ran erdhej li nêzî Girava Imraliyê 
çêdibin, gelo çiqasî xeterî li ser 
jiyana Rêberê Gelê Kurd Abdullah 
Ocelan heye?
 
Em dizanin ku berî demeke kin de du 
çaran erdhej li nêzî Îmraliyê çêdibin, 
lê di 6’ê Sibata sala 2023’an de jî 
erdhejeke mezin li Bakurê Kurdistan 
û Tirkiyê çêbû. Di encamê de bi 
hezaran kes jiyana xwe ji dest dan, 
gelek gund û bajar bi temamî hatin 
ruxandin. Ger rûdaneke xwezayî 
li Tirkiyê çêbibe ji mafê kesê ku 
hatiye dîlgirtin, hevdîtinê bi malbat 
û parêzerên xwe re bike. Biryara 
5275’an di zagona Tirkiyê de vê 
yekê tekez dike, ev biryar jî ji bo ku 
aramî bikeve dilê malbatên girtiyan. 
Lê ev bûye nêzî 3 salan ku Rêber 
Apo di bin tecrîdeke giran de ye, 

ji wê demê ve dewleta Tirk a faşist 
nahêle ne malbat û ne jî parêzerên 
wî hevdîtin pê re bikin. Piştî ku erd-
hej di 23’ê  Sibata 2024’an de li 
Gumlîkê çêbû, dîsa jî dewleta Tirk 
a faşist nehêle malbat û parêzerên 
Rêber Apo têkiliyan bi Rêbertî re 
çêbikin. Ev yek jî dide tekezkirin ku 
zagona 5275 zagoneke şeklî ye û 
di şexsê Rêber Apo de zagonên 
xwe bi rêk û pêk nade meşandin. 
Erdhej û bobelatên ku diqewin, 
metirsiyê li ser jiyana  Rêber Apo 
ava dike. Di heman demê de em 
weke gelê kurd û kesên cîhanê 
yên aştîxwaz û demokrathez ber-
dewamkirina tecrîdê tevî çêbûna 
erdhejan xeteriyeke mezin li cem 
me çêdike.
 
Hûn nêzîkatiya CPT di warê 
eşkerekirina rewşa Rêber Apo 
çawa dinerxînin?

Her cara ku CPT serdana Îmralî 
kiriye, kengî rewşa Rêber Apo ji 
bo me daye gotûbêjkirin? Ev yek 
ji destpêka ku Rêbertî ketiye bin 
tecrîda giran heta roja îro jî berde-
wam e û em nizanin ger tendurs-
tiya Rêber Apo baş e gelo an na. 
CPT beriya salekê bû ku car dawî 
hevdîtin bi Rêberê Gelê Kurd Ab-
dullah Ocalan re kir û di wê demê 
de hin biryar ji bo tecrîdê dan. Ji 

van biryaran ew bû ku divê kenalek 
an jî êzgehek ji bo Rêber Apo were 
pêşkêşkirin, armanc ji vê yekê ew 
e ku Rêbertî ji cîhanê û rewşa heyî 
newe qutkirin. Lê heta roja îro jî ev 
biryar pêk nehatine û ev biryar jî bin 
pê bûne. Di heman demê de CPT tu 
agahî di derbarê rewşa Rêber Apo 
de heta roja îro jî daxuyaniyek weke 
encama serdana xwe li gel Rêbertî 
nedaye.  Ji ber vê yekê em dibînin 
ku êdî CPT bi erka xwe ranabe û 
bêdengiya wê ne li gor armanca 
ku CPT ji bo wê hatiye avakirin 
e. Di heman demê de bi vê yekê 
tê tekezkirin ku bêdengiya CPT 
û saziyên navnetewî yên girêdayî 
mafên mirovan sîstema tecrîda li 
ser Rêber  Apo didin meşandin. 
Nêzîkatiyên CPT û hemû saziyên 
ku bi navê mirovayî û dadweriyê 
têkildarî tecrîda li ser Rêber Apo 
jî cihê şermezariyê ye.   

Da ku Rêber Apo bi fîzîkiya xwe 
azad bibe hûn weke Insiyatîfa Sûrî 
ya Azadiya Rêber Apo, banga 
we ji bo desteyên mafê mirovan, 
gelên azadîxwaz yên cîhanê û bi 
taybet gelê kurd çi ye? 

 Bêguman Rêber Apo temsîla vîna 
gelê kurd, xwesteka azadî û demok-
rasiya cîhanê dike. Ji ber vê yekê jî 
banga min ji hemû kesên azadîxwaz 

û vîndarên demokrtî û aştiyê re 
ew e ku asta tekoşîna xwe ji bo 
azadiya fîzîkî ya Rêber Apo bilind 
bikin. Bi taybet ji gelê kurd kurd tê 
xwestin ku saziyên navdewletî yên 
eleqedar hişiyar bikin. Di heman 
demê de CPT û saziyên din  weke 
berpirsên berdewamkirina tecrîda 
li ser Rêbertî tê meşandin bidin 
amajekirin. Bi rastî bêdengiya CPT, 
Yekîtiya Ewripî û rêxistinên mafê 
mirovan yên cîhanê û behelwestiya 
wan di warê tecrîdkirina Rêbertî de 
me dikuje. Lewma divê gelê kurd 
û hemû kesên azadîxwaz li pêşiya 
van saziyan daxuyanî ji bo azadiya 
Rêber Apo bidin. Li aliyekî din jî de 
divê meşên bibandor û komcivîn jî 
werin lidarxistin. Em weke Insiyatîfa 
Sûrî ya ji bo azadiya Rêber Apo,  
tekez dikin ku azadiya Rêber Apo 
armanca me ya sereke ye. Herwiha 
em ê hertim jî li ser vê doza xwe 
bin û wê hertim jî banga ew be ku 
gel asta têkoşîna xwe ji bo azadiya 
f îzîkiya Rêver Apo bilind bike.  

Hevdîtinên 
Dawî

Farûk Sakik
Di 28’ê Sibata 2015’an de, di nav-
bera heyeta dewleta Tirk û li ser 
navê Rêber Apo jî heyeta Îmraliyê li 
Qesra Dolmabahçeyê protokolek hat 
îmzekirin. Lê dewletê û Erdogan şertên 
vê protokolê bi cîh neanîn. Erdogan 
ev mûtebaqat înkar kir. Di 5’ê Nîsana 
2015’an de Heyeta Îmraliyê bi Rêber 
Apo re hevdîtin kir. Di vê hevdîtinê de 
Rêber Apo talûkeya li pêşiya civaka 
Kurd û Tirk dît û got; “Ji bo derbasbûna 
muzakereyê şert e Desteya Şopandinê bê 
avakirin, eger Desteya Şopandinê ne bi 
we rebe, neyên hevdîtinê. Heke diyalog 
ber bi muzakerayan ve neçin, heke şer 
dest pê bike; ew ê ev şer ne wekî şerên 
borî be. Ew ê şîdeta wî gelek mezin 
bibe. Ji bo wê jî divê gelê me jiyana xwe 
li gorî vê rastiyê tanzîm bike.” Û wisa 
jî bû, heyeta şopandinê nehat avakirin. 
AKP’ê hemû planên xwe li ser hilbijar-
tinan dîzayin kir. Dixwest vê protokolê 
wek parçeyek kampanya hilbijartinan bi 
kar bîne. Kurdan destûr nedan vê yekê. 
Di hilbijartinên 7’ê Hazîranê de têk çû. 
Lê bi darbeyekê ev yek qebûl nekir,  şer 
da destpêkirin û hilbijartin dubare kir. 
Ji wê demê ve êdî siyaseta dijminatiya 
kurdan derket asta herî jor. Li Pirsûsê û 
Gara Enqerê komkujî pêk hatin.Tecrîd 
giran kirin û hevdîtinên bi Rêber Apo 
re dane seknandin. Bajarên Kurdan 
ên wek Cizîr û Sûr wêran kirin. Êrişî 
Rojava kirin û hin herêmên wek Efrîn û 
Serêkaniyê dagir kirin.
Êrişî  Heremên Parastinê yên Medyayê 
kirin, çekên kîmyewî bi kar anîn. Di 
qada siyaseta legal de kesên siyasetê 
dimeşînin avêtin zindanan. Û sala 2024 
li Tirkiyê dîsa hilbijartin û dîsa Erdo-
gan dijminatiya xwe ya bi Kurdan wek 
amûrek kampanya hilbijartinan dixe 
rojevê.
Dema ku em li dîroka siyaseta Tirkiyê 
dinêrin, berî her hilbijartinan aramiyek 
heye. Dema ku hilbijartin hatin rojevê, 
ew jî çeka xwe ya dijminatiya Kurdan 
dixin dewrê. Mesela, destpêka muzeke-
reyan, bi pêvajoya hevdîtinên Oslo dest 
pê kir. Yekem hevdîtina resmî di Îlona 
2008’an de pêk hat. Hevdîtin hetanî 
havîna 2011’an dom kir. Hilbijartin hebû 
û AKP’ê bûyera Farqînê hincet nîşan 
dan û dawî li van hevdîtinan anîn. Di 
heman demê de tecrîda li ser Rêber Apo 
jî giran kir. Li ser vê yekê şerek dijwar 
ji nû ve dest pê kir. Hilbijartin bi dawî 
bû di dawiya sala 2012’an de careke 
din pêvajoya diyalogê da destpêkirin. 
Dîsa va hilbijartinên xwecihî dest pê 
dikin. Erdogan dîsa dozaja dijminatiya 
xwe derxistiye asta herî jor. Li hemberî 
siyasetmedarên Kurdan medya xwe 
xistiye dewrê. Li ekranên TV’yan de bi 
tenê partiya DEM heye. Sîlehşorên wan 
ên medya bi dijminatiya xwe ya li dijî 
Kurdan dixwazin civaka bi nijadperetiyê 
hatiye jehrîkirin birêxistin bike.
Îşaretên îroj nîşan dide ku di meha 
Adarê de wê ev dozaja êrişan hîn zêdetir 
bibin.
Ji bo Kurdan jî ev hilbijartin gelek 
girîng e. Kurd doza xwe ya azadiya Kur-
distan li ser rêveberiyên xweser dîzayin 
kirine. Rêber Apo bi israr bal dikişand 
ser rêveberiyên xweser û xebatên şare-
dariyan. Ji bo mafên ziman, nasname  
û demokrasiya herêmî hilbijartinên 
31’ê Adarê girîng in. Erdogan jî vê 
girîngiyê dibîne. Ji bo vê yekê piştî her 
hilbijartinên xwecihî êrişî şaredariyan 
dike.
Bi qeyûman jî dixwaze wan xebatên 
kurdan yên li Kurdistan hatine 
pêşvexistin ji holê rabike.
Gelê Kurd jî divê vî şerê di navbera 
Rêber Apo û dewleta dagirker de baş 
bixwîne û bibîne. 
Divê di van hilbijartinan de li gorî vê 
yekê jî  helwestek nîşan bide. Teqez wê 
di hilbijartinan de bi ser kevin, lê divê 
teqez encam jî werin parastin.

Abdullah Ocalan

Navenda Nûçeyan

Reşo Mihemed/Qamişlo


